
JUAN

Jini T'an tsi' ch'ama i bac'tal

ITi' cajibal pafiimil an jini T'an. Afiach jini T'an
yic'ot Dios. Jini T'an Diosach. 2 An yic'ot Dios
ti' cajibal pafiimil. 3 Jini T'an tsi' mele pejtelel
chuqui tac an. Ma'anic chuqui mach melbilic i
cha'an. 4Anip'atalel cha'an mi' yaq'uefiob winicob
x'ixicob i cuxtalel. I cuxtalel mi' yaq'ueriob i yajfiel
ti' saclel pafiimil. > I saclel pafiimil mi' pas i ba
ti ic'ch'ipan ba pafiimil. Jini ic'ch'ipan ba pafiimil
ma'anic tsi' yapbe i saclel.

6 An winic chocbil ba tilel i cha'an Dios. I c'aba’
Juan. 7 Tsa' tili Juan i sub chuqui isujm. Tsa'
tili i yac' ti cajiiel i saclel pafiimil cha'an mi' fiopob
pejtelel winicob x'ixicob cha'an ti' t'an. & Mach
jinic i saclel pafiimil Juan. Tsa' jach chojqui tilel
cha'an mi' yac' ti cajiiel i saclel pafiimil. 91 saclel
pafiimil jifiach Cristo ti isujm. Tsa' tili ti pafiimil i
yaq'ueiiobisaclel pafiimil pejtelel winicob x'ixicob.

10 Cristo tsa' ajni ti pafiimil. Jini pafiimil i mel-
balach. Jini afio' ba ti pafiimil ma'anic tsi' cafiayob.
11 Tsa' tili ti' tejclum. I pi'alob ma'anic tsi' fiopoyob.
12 pejtelel tsa' baifiopoyob tsa' aquentiyobip'atalel
ti Cristo ti jujuntiquil cha'an mi' yochelob ti' yalo-
bilob Dios. Jifiobach tsa' ba i1 fiopbeyob i c'aba’
Cristo. 13 Tsi' cha' ilayob pafiimil, come che' yom
Dios. Ma'anic tsi' cha' ilayob pafiimil cha'an ti' tat i
fia', mi cha'an yomob i tat 1 fia', mi cha'an che'ach
yomob ti' bajfiel pusic'al.

147ini T'an tsi' ch'ama i bac'tal. Tsa' chumle la
quic'ot, but'ul ti' yutslel i pusic'al yic'ot i sujmlel.
Tsaj q'uele lojon i fiuclel tilem ba ti' Tat. Jifiach i
fiuclel cojach ba i Yalobil Dios. 15 Juan tsa' tili i yac'
ti cajiiel Cristo. C'am tsi' cha'le t'an. Tsi'yala: Jifiach
mu' ba i tilel tic pat che bajche’ tsac subeyetla.
Numen fiuc bajche' jofion come an ti fiaxan, che'en.

16 Ti pejtelonla an chuqui tsa' aquentiyonla
ti' bujt'emal Cristo. Jifiach i yutslel mu' ba i
p'ojlesabefionla. 17 Come tsa' c'oti jini mandar ti'
tojlel Moisés. Pero ti' caj Jesucristo tsa' tili i yutslel
i pusic'al Dios yic'ot i sujmlel. 18 Ma'anic majqui
tsi' q'uele Dios ti pejtelel ora, jini jach cojach ba i
Yalobil am ba ti' t'ejl i Tat. Jini tsi' yac'a ti cajfiel i
Tat.

I'subal Juan tsa'baiyac'a ch'amja’
(Mt.3.11-12; Mr. 1.1-8; L¢. 3.1-18)

19 Jifiach i t'an Juan tsa' ba i subu ti isujm che'
ba tsa' tiliyob motomajob yic'ot levijob ba'an. Jini
motomajob yic'ot levijob tsa' chojquiyob majlel
cha'an judiojob ya' ti Jerusalén. Tsi' c'ajtibeyob:
iMajquiyet? che'ob. 20 Juan tsi' subu i ba. Ma'anic
tsi' mucu i sujmlel. Tsi' subeyob ti isuyjm: Mach
Cristojonic, che'en. 21 Tsi' c'ajtibeyob: ¢Majquiyet,
che' jini? ¢Jatet ba Elias? che'ob. Juan tsi' yala:
Mach jofionic, che'en. ¢Jatet ba jinix'alt'an? che'ob.
Juan tsi' subeyob: Ma'anic. 22 Tsi' c'ajtibeyob:
Subu a ba: ¢Majquiyet, che' jini? cha'an mi mejlel
c suben lojon jini tsa' ba i chocoyofiob tilel, che'ob.
23 Juan tsi' yala: Jofionach mu' ba ¢ cha'len c'am
ba t'an ti jochol ba lum. “Patala majlel i bijlel

lac Yum”, cho'on, che' bajche’ tsi' yala jini x'alt'an
Isaias, che'en.

24 Jini winicob tsa' chojquiyob tilel cha'an
fariseojob. 25 Tsi' c'ajtibeyob: ¢Chucoch ma' wac'
ch'amja’ che' jini, mi mach Cristojetic, mi mach
Eliasetic, mi mach x'alt'afietic? che'ob. 26 Juan
tsi' jac'beyob: Jofion mi cac' ch'amja' ti ja'. An
juntiquil wa'al ba ba' afietla mach ba anic mi la'
can. 27Jifiach am ba ti fiaxan mu' ba i tilel tic pat.
Mach yoque fiuconic cha'an mic ticben i ch'ajfial i
xafiab, che'en. 28 Tsa' ujti iliyi ti Betania ti junwejl
Jordanja'ya' ba' tsi' yac'a ch'amja’ Juan.

I Tifiame' Dios

29 Ti yijc'alal Juan tsi' q'uele wolix i tilel Jesus.
Tsi' yala: Awilan, jifiach 1 Tifiame Dios mu' ba i
ch'am majlel i mul pejtel pafiimil. 30 Jifiach tsa' ba c
Na'ta che' ba tsac subu: “Tal tic pat juntiquil winic
Numen fuc ba bajche’ jofion come an ti fiaxan”,
cho'on. 31 Jofion ma'anic tsaj cafia. Tsa' tili cac'
ch'amja’ cha'an mi caq'uefiob i can jini winic jini
israelob, che'en. 32Juan tsi' subu ti isujm chuqui
tsi' q'uele. Tsi' yala: Tsaj q'uele che' ba tsa' jubi
tilel Espiritu che' bajche' x'ujcuts loq'uem ba ti
panchan. Tsa' cale yic'ot. 33 Jofion ma'anic tsaj
cafia, che'en Juan. Jini tsa' ba i chocoyon tilel
cha'an mi cac' ch'amja’ tsi' subeyon: “Mi caj a can
che' ma' q'uel Espiritu che' mi' jubel tilel ti' jol.
Jini mu' ba i caytal Espiritu ti' jol jifiach mu' ba i
yaq'uerietla 1a' ch'’am Ch'ujul ba Espiritu”, che'en.
34 Jofion tsaj q'uele. Tsac subu che' bajche’ tsaj
q'uele. Jifiach i Yalobil Dios. Che' tsi' yala Juan.

Naxan ba xcant'afiob

35 Ti yijc'alal cha' ya'an Juan yic'ot cha'tiquil
xcant'afiob i cha'an. 36 Juan tsi' q'uele Jesus woli
ba ti xambal flumel ti lac'al. Tsi' yala: Q'uelela i
Tifiame' Dios, che'en. 37 Jini cha'tiquil xcant'afiob
tsi' yubibeyob i t'an Juan. Tsi' tsajcayob majlel
Jesus. 38 Jesus tsi' sutqui i ba. Tsi' q'uele wolli'
tsajcafiob majlel. Tsi' subeyob: ¢Chuqui woli la'
sajcan? che'en. Tsi' subeyob: Rabi, ¢baquijijlemet?
che'ob. (Rabi mi' yal ti lac t'an, Maestro.) 39 Jesus
tsi' subeyob: La' q'uelela, che'en. Tsa' tiliyob. Tsi'
q'ueleyob baqui jijlem. Tsa' ajniyob yic'ot ti jini
q'uin, come och'ajelix q'uin.

40 Juntiquil tsa' ba i yubibe i t'an Juan, i c'aba’
Andrés, tsi' tsajca majlel Jesus. Andrés jifiach i
yijts'in Simén Pedro. 41 Andrés tsi' flaxan taja i
yascun i c'aba’ Simon. Tsi' sube: Tsac taja lojon
jini Mesias, che'en. (Mi' yal ti lac t'an, jini Cristo,
jini Yajcabil ba.) 42 Andrés tsi' paya tilel Simon
ba'an Jesus. Che'ba tsi' q'uele Jesus, tsi' sube: Jatet,
Simon, i yalobilet Juan. Mi caj a wotsabentel a
c'aba'’ ti Cefas, che'en. (Mi' yal ti lac t'an, xajlel.)

Jestus tsi' paya Felipe yic'ot Natanael

43 Tiyijc'alal Jesus yom majlel ti Galilea. Tsi' taja
Felipe. Tsi' sube: Tsajcafion, che'en. 44 Ya' ch'oyol
Felipe ti Betsaida ti jini tejclum ba' ch'oyolob An-
drés yic'ot Pedro. 45 Felipe tsi' taja Natanael. Tsi'
sube: Tsa'ix c taja lojon jini Cristo, fia'tabil ba tijini
mandar tsa' ba i ts'ijba Moisés, yic'ot ti' ts'ijbujel
jini xX'alt'afiob. Jifiach Jesus ch'oyol ba ti Nazaret,
iyalobil José, che'en. 46 Natanael tsi' sube: ;Am ba
chuqui wen ch'oyol ba ti Nazaret? che'en. Felipe
tsi' sube: La' q'uele, che'en.

47 Jesus tsi' q'uele Natanael che' wolix i tilel
ba'an. Tsi' subu: Awilan, isujm jifiach juntiquil
israel mach ba yujilic lot, che'en Jesus. 48 Natanael
tsi' sube: ¢Bajche' ma' cafion? che'en. Jesus tsi'
jac'’be: Tsaj q'ueleyet che' maxto anic tsi' payayet
Felipe, che' ya'to afiet ti yebal higuera te', che'en.
49 Natanael tsi' jac'be: Maestro, i Yalobilet Dios,
i Reyet Israel, che'en. 50 Jesus tsi' jac'’he: Woli
a fiopon come tsac subeyet tsaj q'ueleyet ti yebal
higuera te'. Mu' to caj a q'uel fiumen fiuc tac ba
bajche' jini, che'en. 51 Jesus tsi' sube Natanael:
Isujm, isujm mic subefietla, mi caj la' q'uel che’
jajmenix panchan. Mi caj 1a' q'uel i yangelob Dios
che' mi' letselob che' mi' jubelob ti' tojlel i Yalobil
Winic.

2

Nujpufiijel ya' ti Cand

1Ti yuxp'ejlel q'uin woli' melob q'uifiijel cha'an
Aujpufiijel ya' ti Cand ti Galilea. Ya'an i fia' Jesus.
2 Tsa' pajyi majlel Jesus ja'el yic'ot xcant'afiob i
cha'an ba' woli' melob q'uifiijel. 3 Che' ba tsa' jili
jini vino, i fia' Jesus tsi' sube i yalobil: Ma'anix
i cha'afiob vino, che'en. 4 ]Jesus tsi' sube: X'ixic,
échuquiiye'tel ma' tilel ba' afion? Max toiyorajlelic
que'tel, che'en. 51 fia' tsi' sube xfiusa vinojob: Laj
melela chuqui mi' subefietla, che'en.

6Ya'an wacp'ejl colem ba i yajiiib ja' melbil ba ti
xajlel, come i tilelach judiojob mi' c'afiob ti pocofiel.
Mi'yochelibal cha'p'ejl uxp'ejl uc'um tijujump'ejl.
7 Jesus tsi' subeyob Laj but'ula ti ja' jini wacp'ejl
1 yajiiib ja', che'en. Tsi' but'uyob jinto che' laj

pampafia tsa' cale. 8 Tsi' subeyob: Luchuxla wale.
Ch'amala majlel ba'an xcantaya q'uin, che'en. Tsi'
ch'amayob majlel. 9Jini xcantaya q'uin tsi' mits'ti'a
jini ja' tsa' ba pantayi ti vino. Mach yujilic baqui
ch'oyol. Jini jach xfiusa vinojob yujilob, come tsi'
luchuyob ja'. Jini xcantaya q'uin tsi' paya tilel jini
winic woli ba ti fiujpufiijel. 10 Tsi' sube: I tilel mi'
yac'ob wen ba vino ti fiaxan. Ti wi'il che' fiajobix
X('uifiijelob, mi' yaq'uefiob jini mach ba yoque
sumuquic. Pero jatet mach che'iqui tsa' cha'le.
Tsa'loto jini wem ba. Wola' wac' ti wi'il, che'en.

11Tesus tsi' mele jini flaxan ba iyejtalip'atalel ya'
ti Cana ti Galilea. Tsi' pasa i fiuclel. Jini Xcant'afiob
i cha'an tsi' fiopoyob Jesus. 12 Tsa' jubi tilel ti
Capernaum Jesus yic'ot i fia' yic'ot i yijts'ifiob yic'ot
xcant'afiobicha'an. Ya' tsa'jijliyob cha'p'ejl uxp'ejl
q'uin.

Jestus tsi' chocoyob loq'uel ti Templo
(Mt.21.12-13; Mr. 11.15-18; Lc. 19.45-46)

13 Lac'alix i q'uifiilel Pascua mu' ba i melob
judiojob. Jesus tsa' letsi majlel ti Jerusalén. 14 Tsi'
taja Xq'uex taq'uifiob yic'ot xchofiofielob buchulob
ya'ti Templo. Woli' chofiob tat wacax yic'ot tifiame'
yic'ot x'ujcuts. 15 Che' ba tsa' ujti i paculan lazo
cha'an asiyal, Jesus tsi' chocoyob loq'uel ti Templo
ti pejtelelob yic'ot tifiame' yic'ot tat wacax. Tsi'
wejch'ubeyob i taq'uin xq'uex taq'uifiob. Tsi' ch'a’
chocobeyob i mesa tac. 16 Jesus tsi' sube jini woli
ba i chofiob xX'ujcuts: Ch'amala majlel. Mach mi la'
sutq'uin ti chofiofiibal i yotot ¢ Tat, che'en. 17 Jini
xcant'afiob i cha'an tsi' cha' fia'tayob jini ts'ijbubil

ba mu' ba iyal: “Mi caj c jisantel cha'an c¢ baxlel ti
a a wotot”. Che'ach ts'ijbubil.

18 Jini ]udIOJOb tsi' c'ajtibeyob: ¢Chuqui i yejtal
a p'atalel mu' ba caj a pasberion lojon cha'an jini
e'tel woli ba a mel? che'ob. 19Jesus tsi' jac'beyob:
Jemela jini templo. Ti uxp'ejl q'uin mi caj c cha'
wa'chocon, che'en. 20 Jini judiojob tsi' yalayob:
Ti wacp'ejl 1 yuxc'al (46) jab tsa' mejli jini Tem-
plo. ¢Mu' ba caj a cha' wa'chocon ti uxp'ejl q'uin?
che'ob. 21Jesus tsi'lajiibac'tal che' bajche’ Templo.
22]ini cha'an che' ba tsa' tejchi ch'ojyel Jesus ba'an
chamerfio' ba, jini Xcant'afiob 1 cha'an tsi' fia'tayob
jini t'an tsa' ba i yala Jesus. Tsi' fiopoyob i Ts'ijbujel
Dios yic'otit'an Jesus tsa' baiyala.

Yujil Jesuis chuqui an ti' pusic'al winicob x'ixicob
23Che'ya'anJesus tiJerusalén ti' q'uifiilel Pascua,
cabal winicob X'ixicob tsi' fiopbeyob 1 c'aba’ che’
ba tsi' q'ueleyob i yejtal i p'atalel tsa' ba 1 pasa.
24 Jesus ma'anic tsi' q'uele ti fiuc winicob x'ixicob,
come tsi'laj cambeyob i pusic'al. 25 Mach wersajic
mi' subentel Jestus chuqui an ti' pusic'al winicob
x'ixicob, come yujilach.

3

Jesus yic'ot Nicodemo

1 An juntiquil fariseo, i c'aba’ Nicodemo, i yum
judiojob. 2 Nicodemo tsa' tili ba'an Jesus ti ac'alel.
Tsi' sube: Rabi, cujil lojon maestrojet, chocbilet
tilel i cha'an Dios. Come ma'anic majqui mi mejlel
ipasiyejtalip'atalel che' bajche’ jatet mi ma'anic
Dios yic'ot, che'en. 3 Jesus tsi' jac'’be Nicodemo:
Isujm, isujm mic subefiet, jini mach ba anic mi'

cha' ilan pafimil, mach mejlic i q'uel i yumantel
Dios, che'en. 4 Nicodemo tsi' sube: ¢Bajche' mi
mejlelicha’ ilan pafiimil winic che' fioxix? ¢;Mejl ba
i cha' ochel ti' fiac' i fia' cha'an mi' yilan pafiimil?
che'en.

5 Jesus tsi' yala: Isujm, isujm mic subefiet, jini
mach ba anic mi' yilan pafimil yic'ot ja' yic'ot jini
Espiritu mach mejlic ti ochel ti" yumantel Dios.
6 Jini mu' ba i yilan pafiimil ti' fia', mi' yaq'uentel
i bac'tal. Jini mu' ba i yilan pafiimil ti Espiritu, mi'
yaq'uentel i cuxtalel ti' ch'ujlel. 7 Mach yomic mi'
toj sajtel a pusic'al cha'an tsac subeyet: Wersa yom
mi la' cha' ilan pafiimil. 8 Jini ic' mi' fiumel majlel
baquijach yom. Jatetma' wubinic', mach a wujilic
baqui ch'oyol mi baqui mi' majlel. Che'ach ja'el
jini Espiritu ti jujuntiquil mu' ba i cha'ilan pafiimil.
Che' tsi' yala Jesus. 9 Nicodemo tsi' c'ajtibe Jesus:
¢Bajche' mi' mejlel jini? che'en.

10Jesus tsi' jac'a: Jatet maestrojet ti Israel. ¢Mach
ba anic ma' ch'amben isujm? 11 Isujm, isujm mic
subefiet, mic cha'len lojon t'an cha'an chuqui tac
cujil lojon. Mic sub lojon ti toj chuqui tsaj q'uele
lojon. Ma'anic mi la' jac'befion lojon c t'an. 12 Mi
ma'anic mila' fiop che' mic subefietla chuquitac an
tl pafiimil, ¢bajche' mi caj la’ fiop che' mic subefietla
chuqui tac an ti panchan? 13 Ma'anic majch tsa'
letsi ti panchan, cojach jini tsa' ba jubi tilel ti
panchan, jifiach i Yalobil Winic am ba ti panchan.
14 Che' bajche’ Moisés tsi' joc'choco lucum ti te' ti
jochol ba lum, che' ja'el mi caj i wersa letsantel i
Yalobil Winic, 15 cha'an ma'anic mi' sajtel majqui
jach mi' fiop. Mi' tajicuxtalel mach ba anic mi'jilel.

Dios tsi’ c'uxbijini afio' ba ti pafiimil

16 Come che'itsi' wen c'uxbi jini afio' ba ti pafiimil
Dios. Tsi' yac'a cojach ba i Yalobil. Majqui jach mi'
hop 1 Yalobil, ma'anic mi' sajtel. Mi' taj i cuxtalel
mach ba anic mi' jilel. 17 Come Dios ma'anic tsi'
choco tilel i Yalobil ti pafiimil cha'an mi' yotsan ti
tojmulil. Tsi' choco tilel cha'an mi' taj i coltantel ti'
Yalobil.

18Jini mu' ba i fiop ma'anic mi' yochel ti tojmulil.
Jini mach ba anic mi' fiop, ochemix ti tojmulil,
come ma'anic tsi' opbe i c'aba'jini cojach baiYalo-
bil Dios. 19Jifiach i mul winicob. Tsa'tili i saclel
pafiimil pero winicob tsi' c'uxbiyob ic'ch'ipan ba
pafiimil. Ma'anic tsi' c'uxbiyob i saclel pafiimil,
come jontol i melbalob. 20 Come pejtelel mu' ba i
cha'lefiob jontolil ts'a’ mi' q'uelob i saclel pafiimil.
Ma'anic mi' tilelob ba'an i saclel pafiimil ame tsic-
tiyici melbal. 21Jini mu' ba i mel chuqui isujm, mi'
Nochtan i saclel pafiimil cha'an mi' tsictiyel i melbal
come mi' mel ti' p'atalel Dios.

Jesus yic'ot Juan

22 Che' ba tsa' ujti ti t'an, tsa' tili Jesus yic'ot
xcant'afiob 1 cha'an ti Judea ba' tsa' jale yic'otob.
Tsi' yac'a ch'amja’. 23 Juan ja'el woli' yac' ch'amja’
ya' ti Enodn Iac'al ti Salim, come ya'an cabal ja'.
Tsa' tiliyob winicob x'ixicob i ch'amob ja'. 24 Come
maxto otsabilic Juan ti majquibal.

25 Tsa' caji i pejcafiob i ba judiojob yic'ot
xcant'afiob i cha'an Juan. Ti chajp ti chajp woliyob
ti t'an cha'an bajche' yom mi' pocob i ba. 26 Tsa'
tiliyob ba'an Juan. Tsi' subeyob: Maestro, woli'
yac' ch'amja’ jini tsa' ba tili ba' afiet ti junwejl

Jordan ja', jini tsa' ba a wac'a ti cajfiel che' ba
tsa' cha'le subt'an. Pejtelel winicob x'ixicob mi'
tsajcafiob, che'ob. 27 Juan tsi' jac'a: Ma'anic chuqui
mi' tajob winicob, cojach mu'baitilel ti Dios am ba
ti panchan. 28Jatetla tsa'ix la' wubi c t'an. La' wujil
tsac subu mach Cristojonic. Tsa' jach chojquiyon
tilel ti flaxan ti' wut Cristo jini Yajcabil ba. 29 Jini
mu' baipayiyijiiam,jifiach Xfiujpufiijel. Wen tijicfia
1 pusic'al i cafia ba che' an ti' t'ejl jini Xfiujpufiijel
che' mi' yubiben i t'an. Che' jini woli' ts'actiyel 1
tijicfiayel c pusic'al ti' tojlel Cristo. 30 Wersa mi'
fuq'uesantel Cristo. Wersa mic ch'o'ch'ocayel,
che'en Juan.

Jini ch'oyol ba ti chan

31Jini ch'oyol ba ti chan i Yumach pejtelel chuqui
an. Jini ch'oyol ba ti pafiimil mu' jach i fia'tan
chuqui an ti pafiimil. Jini ch'oyol ba ti panchan lac
Yumach ti lac pejtelel. 32 Mi' sub chuqui tac tsi'
q'uele yic'ot chuqui tac tsi' yubi. Ma'anic majqui
mi' fiopben i t'an. 33 Jini mu' ba i fiopben i t'an mi'
sub isujmach Dios. 34 Come jini tsa' ba chojqui tilel
cha'an Dios mi' sub i t'an Dios. Ma'anic i p'isol
bajche' mi' yac' i yEspiritu. 35 Lac Tat mi' c'uxbin
1 Yalobil. Tsa'ix i yac'a ti' wenta i Yalobil pejtelel
chuqui tac an. 36 Jini mu' ba i fiop i Yalobil Dios,
an i cha'an i cuxtalel mach ba anic mi' jilel. Jini
mach ba anic mi' fiop i Yalobil Dios mach mejlic i
yaq'uentel i cuxtalel. Mi' yajfiel ti' mich'lel Dios.

4

Jesus yic'ot jini x'ixic ch'oyol ba ti Samaria

1 Lac Yum tsi' yubi chuqui tsi' yalayob fariseo-
job. Tsi' yalayob: Numen woli' yotsan winicob ti
xcant'afiob Jesds bajche' Juan. Numen woli' yac'
ch'amja' Jesus bajche' Juan, che'ob. 2 (Anquese
ma'anic tsi' yac'a ch'amja’ Jesus. Jini xcant'afiob i
cha'an tsi' yac'ayob ch'amja'.) 3Jini cha'an Jesus tsi'
caya Judea. Tsa' cha' majli ti Galilea. 4 Ya' tsa' caji
ti iumel majlel ti Samaria.

5> Tsa' tili ti jump'ejl tejclum ti Samaria, i c'aba’
Sicar, 1ac'al ti' lum Jacob tsa' ba i yaq'ue i yalobil,
i c'aba’' José. 6 Ya'an pozo tsa' ba i mele Jacob.
Lujberiix Jesus ti xambal. Jini cha'an tsa' buchle ti'
ti' pozo. Xinq'uifiilix.

7Tsa' tili xX'ixic ch'oyol ba ti Samaria cha'an mi'
luch ja'. Jesus tsi' sube: Aq'uefion cha'an mic jap,
che'en. 8 Come majlemobix xcant'afiob i cha'an ti
tejclum cha'an mi' mafiob i bal i fiac'. 9 Jini xX'ixic
ch'oyol ba ti Samaria tsi' sube Jesus: Jatet judiojet.
¢Chucoch ma' c'ajtibefion ja'? come samaritanojon.
Judiojob ts'a’ mi q'uelob samaritanojob, che'en.
10 Jesus tsi' jac'be: Tsa'ic a cafia a majtan ch'oyol
ba ti Dios, tsa'ic a cafia jini woli' ba i c'ajtibefiet ja',
tsa'ix a c'ajtibeyon ja' cha'an mi caq'uefiet cuxul ba
ja’, che'en.

1 7ini x'ixic tsi' sube: Maestro, ma'anic a lucho'
ja'. Tam i ch'efial ja'. ¢Baqui ma' taj jini cuxul ba
ja? che'en. 12 ;Numen fiuquet ba bajche' lac tat
Jacob tsa' ba i yaq'ueyonla jini pozo? Wa' tsi' japa
ja' Jacob yic'ot i yalobilob yic'ot pejtelel i yalac',
che'en jini X'ixic.

13Jesus tsi' jacbe: Majqui jach mi' ]ap]ml]a mi
cajicha' tiquiniti'. 14 Majqui jach mi' jap ja' mu'

ba caq 'uen, ma'anix mi caj i chan tiquin i ti', come
jini ja' mu' ba caq'uen mi' caj ti a]nel ti' pusic'al
che' bajche’ bulux ja' cha'an mi' yaq'uen i cuxtalel
mach ba anic mi' jilel. Che' tsi' yala Jesus.

15 Jini x'ixic tsi' sube: Maestro, aq'uefion jini ja'
cha'an ma'anic mi' chan tiquin c ti', cha'an mach
mic chan tilel ti luch ja' ilayi, che'en. 16 Jesus tsi'
sube: Cucu, paya tilel a fioxi'al, che'en. 17 Jini
X'ixic tsi' jac'be: Ma'anic c fioxi'al, che'en. Jesus
tsi' sube: Melel chuqui ma' wal, ma'anic a fioxi'al.
18 Come tsa'ix ajniyob a wic'ot jo'tiquil a fioxi'al.
Jini winic am ba a wic'ot wale mach a fioxi'alic.
Isujm bajche’ tsa' wala, che'en. 19 Jini x'ixic tsi'
sube: Maestro, mic fia'tan X'alt'afiet. 20 C tat lojon
tsi' ch'ujutesayob Dios ila ti wits. Jatetla mi la’
wal ya' yom mi lac ch'ujutesan Dios ti Jerusalén,
che'en.

21 Jesus tsi' sube: X'ixic, fiopoyon. Tal jini ora
che' mach wa'ic ti wits mi ya'ic ti Jerusalén mi
caj la' ch'ujutesan lac Tat. 22 Jatetla mach la'
wujilic chuqui mi la' ch'ujutesan. Jofion lojon
cujil chuqui mic ch'ujutesan lojon, come ch'oyol i
coltantel winicob x'ixicob ti judiojob. 23 Tal i yora-
jlel, 1 yorajlelix wale, che' mi caj i ch'ujutesafiob
lac Tat ti' Espiritu che' ja'el ti 1su]m jini mero
xch'ujutesayajob. Come lac Tat ja'el mi' sajcan jini
mu' ba i ch'ujutesafiob che' bajche’ jini. 24 Dios
Espiritujach. Jini mu' ba 1 ch'ujutesafiob Dios,
wersa mi' ch'ujutesafiob ti espiritu ti isujm. Che'
tsi' yala Jesus. 25Jini X'ixic tsi' sube: Cujil tal jini
Mesias, jifiach jini Cristo, jini Yajcabil ba. Che’
tilemix mi caj 1 subefionla pejtelel chuqui tac an,

che'en. 26 Jesus tsi' sube: Jofiofiach woli ba ¢
pejcafiet, che'en.

27 Tsa' tiliyob xcant'afiob i cha'an. Tsa' toj
sajtiyob 1 pusic'al xcant'afiob cha'an woli ti t'an
Jesus yic'ot jini x'ixic. Ma'anic majch tsi' c'ajtibe:
¢Chuqui wola' c'ajtiben? ¢Chucoch woliyet ti t'an
yic'ot? 28 Jini x'ixic tsi' caya i yuc'um. Tsa' majli
ti tejclum. Tsi' sube winicob x'ixicob: 29 La' cu la.
Q'uelela winic tsa’ ba i subeyon pejtel chuqui tac
tsac mele ti pejtelel q'uin. ¢Mach ba jinicjini Cristo,
jini Yajcabil ba? che'en. 30 Tsa' cajiyob ti loq'uel
majlel ti tejclum. Tsa' tiliyob ba'an Jesus.

31 Che' woli' tilelob, jini xcant'afiob tsi' subeyob
Jesus ti wocol t'an: Maestro, cha'len we'el, che'ob.
32 Jesus tsi' subeyob: An c we'el mach ba anic
mi la' cafie', che'en. 33 Jini cha'an jini xcant'afiob
tsi' subeyob i1 ba: ¢Am ba majch tsi' ch'ambe tilel
chuqui mi' c'ux? che'ob. 34 ]Jesus tsi' subeyob:
Jifiach ¢ we'el che' mic mel chuqui yom c Tat tsa'
ba i chocoyon tilel. Jifiach ¢ we'el che' ts'acal mic
melbeniye'tel.

35 ¢Mach ba anic mila' wal: “Anto yom champ'ejl
uw cha'an mi' cajel c'ajbal?” che'etla. Awilan,
mic subefietla: Letsan 1a' wut, q'uelela jini cholel.
Come tiquinix. C'ajolix yom. 36Jini mu'baicha'len
c'ajbal mi' taj i tojol. Mi' tempan i chobejtabal
cha'an i cuxtalel mach ba anic mi' jilel. Che' jini
junlajal tijicfia mi' yubin jini mu' ba i cha'len pac'
yic'ot jini mu' ba i cha'len c'ajbal. 371" sujm bajche'
mi' yalob winicob: “Juntiquil mi' cha'len pac/,
yamba mi' cha'len c'ajbal”. 38 Tsa'ix ¢ chocoyetla
majlel cha'an mi la' c'aj ba' ma'anic tsa' 1a' cha'le

e'tel. Yafio' ba tsi' cha'leyob e'tel. Jatetla wolix 1a’
c'ajbeniye'tel. Che'tsi' yala Jesus.

39 Cabal samaritanojob ya' ti Sicar tsi' fiopoyob
Jesus cha'an i subal jini X'ixic che' ba tsi' yala: “Jini
Winic tsi' subeyon pejtelel chuqui tsac mele ti pe-
jtelel g'uin”, che'en. 40 Che' tilemobix samaritano-
job ba'an Jesus, tsi' c'ajtibeyob ti wocol t'an cha'an
mi'jalijel yic'otob. Ya' tsa' cale Jesus cha'p'ejl q'uin.
41 An to cabalob tsa' ba i fiopoyob Jesus cha'an ti'
t'an. 42Tsi' subeyob jini x'ixic: Wale mic fiop lojon,
mach cha'anicjach tsa' subeyon lojon, pero cha'an
tsa cubi lojonit'an ja'el. Cujil lojon tiisujm jifiach
jini Cristo, jini Yajcabil ba, 1 yaj Coltaya winicob
x'ixicob afio' ba ti pafiimil, che'ob.

Jesus tsi' lajmesabe i yalobil jini am ba i ye'tel
(Mt.8.5-13; Lc. 7.1-10)
43 Numenix cha'p'ejl q'uin tsa' loq'ui Jesus ya'i.
Tsa' majli ti Galilea. 44 Come Jesus tsi' yala ma'anic

mi' c'uxbintel x'alt'an ti' lumal. 45 Che' ba tsa'
tili Jesus ti Galilea, jini galileojob tsi' payayob

ochel, come tsi' q'ueleyob pejtel i melbal Jesus ti
Jerusalén che' woli' q'uifiijel, come tsajniyob ja'el i
q'uel q'uifiijel.

46 Tsa' cha' tili Jesus ti Cana ti Galilea, ya' ba' tsi'
pantesa ja' ti vino. Ya' ti Capernaum an juntiquil
winic am ba i ye'tel. C'am i yalobil jini winic.
47 Che' ba tsi' yubi loq'uem Jesus ti Judea woli'
tilel ti Galilea, tsa' majli ba'an Jesus. Tsi' c'ajtibe
ti wocol t'an cha'an mi' tilel i lajmesan i yalobil,
come yomix chamel. 48 Jesus tsi' sube: Mi ma'anic
mi la' q'uel i yejtal ¢ p'atalel, ma'anic mi caj la’
fiop, che'en. 49 Jini am ba i ye'tel tsi' sube: C Yum,

conla ti ora ame chamic calobil, che'en. 350 Jesus
tsi' sube: Sujtenix. Cha' c'oq'uix a walobil, che'en.
Jini winic tsi' fiopbe 1 t'an Jesus. Tsa' sujti majlel.
51 Che' woli ti sujtel, tsa' tili i tajob i winicob ti bij.
Tsi' subeyob cha' c'oq'uix i yalobil. 52 Jini am ba i
ye'tel tsi' c'ajtibeyob baqui ora tsa' caji ti c'oc'an.
Tsi' subeyob: Ac'bi che' ts'ita’ fiumen ti Xinq'uifiil,
tsa' lajmi jini c'ajc, che'ob. 53 Tsa' caji i fia'tan i tat
cha'an tsa' c'oc'aiyalobil ti jini jach ba ora che' ba
tsi' sube Jesus: “Cha’ cuxul a walobil”. Tsi' fiopo
Jesus jini winic yic'ot pejtelel afio' ba ti' yotot.

54Jifiach i cha'yajlel i yejtal i p'atalel Jesus tsa' ba
1 pasa ti Galilea che'loq'uemix ti Judea.

S

Jesus tsi' lajmesa xc'amajel ti' t'ejl ts'amibal

1 Ti wi'il tsa' caji i melob q'uin judiojob. Jesus
tsa' letsi majlel ti Jerusalén. 2 Lac'al ti' yochib
tifiame' ti Jerusalén an ts'amibal i c'aba’ Betesda
ti' t'an hebreojob. An jo'p'ejl corredor ti' joytilel
ts'amibal. 3Ya' fiololob cabal xc'amajelob, xpots'ob
yic'ot mach ba wefiobic i yoc, yic'ot jini tiquin ba
i c'ab. Woli' pijtafiob i fiijjcantel ja'. 4 Come i tilel
mi' jubel ochel angel ti ts'amibal cha'an mi' fiijcan
ja'. Maqui fiaxan mi' yochel che' mi' yujtel i fiijcan,
mi'lajmel pejteleli chamel. 5 Ya'an juntiquil winic
am baic'amajel waxaclujump'ejlicha'c'al (38) jab.
6Jesus tsi' q'uele jini xc'amajel. Tsi' fia'ta anix cabal
ora ya' fiolol. Tsi' sube: ¢A wom ba ma' c'oc'an?
che'en.

7]ini xc'amajel tsi' sube: C Yum, ma'anic majch
mi' yotsafion ti ts'amibal che' fiijcabil ja'. Che'

woli to ¢ fiochtan ja', mi' bac' ochel yamba, che'en.
8Jesus tsi' sube: Ch'ojyen, q'ueche a wayib, cha'len
xambal, che'en. 9 Ti ora jini winic tsa' c'oq'uesanti.
Tsi' q'ueche i wayib. Tsi' cha'le xambal. Jifiach
jini q'uin che' mi' c'ajob i yo judiojob. 10 Jini
cha'an jini judiojob tsi' subeyob jini tsa' ba la-
jmesanti: Jifiach i q'uifiilel c'aj o. Tic'bil ti mandar
cha'an ma' q'uech majlel a wayib, che'ob. 11 Tsi'
jac'’beyob: Jini winic tsa' ba 1 c'oq'uesayon tsi'
subeyon: “Q'ueche a wayib, cha'len xambal”. Che'
tsi' subeyon, che'en. 12 Tsi' c'ajtibeyob: ¢Majqui
jini winic tsa' ba i subeyet: “Q'ueche a wayib,
cha'len xambal”? che'ob. 13Jini tsa' ba lajmesanti
mach yujilic majqui, come Jesus tsi' tats'a i ba ba'
tempabilob winicob x'ixicob.

14 Ti wi'il Jesus tsi' taja jini winic ti Templo. Tsi'
sube: Awilan, c'oq'uetix. Mach a chan cha'len
mulil ame mi' cha' tajet fiumen wocol ba, che'en.
15 Tsa' majli jini winic. Tsi' sube judiojob cha'an
jifiach Jesus tsa' ba i c'oq'uesa. 16Jini cha'an jini
judiojob tsi' tic'layob Jesus. Yomob i tsansan, come
tsi' cha'le lajmesaya ti' q'uifiilel c'aj 0. 17 Jesus tsi'
subeyob: C'alal wale mi' cha'len e'tel ¢ Tat. Jofion
ja'el mic cha'len e'tel, che'en. 18Jini cha'an judiojob
fiumen cabal tsa' caji i fia'tafiob i tsansan Jesus,
come mach cojicjach tsi' fiusa i q'uifiilel c'aj o Jesus,
pero tsi' pejca Dios ti' tat ja'el. Che'jini tsi'lajiiba
bajche’ Dios.

I'ye'teli Yalobil Dios

19 Jesus tsa' caji i subefiob: Isujm, isujm mic
suberfietla: Ma'anic chuqui mi mejlel i bajfiel mel
i Yalobil Dios. Mi' q'uel chuqui tac woli' mel i

Tat, jifiach chuqui mi' mel ja'el. Pejtelel chuqui
tac mi' mel i Tat, mi' mel i Yalobil. 20 Come c Tat
mi' c'uxbin i Yalobil. Mi' pasbefion pejtelel chuqui
tac mi' mel. Mu' to caj i pasbefion fiumen fiuc ba i
ye'tel cha'an mi' toj sajtel 1a' pusic'al. 21 Come che'
bajche' mi' tech ch'ojyel Dios jini chamerfio' ba, che'
bajche' mi' yaq'uefiob i cuxtalel, che'ja'el i Yalobil
mi' yaq'uen i cuxtalel majqui yom i yaq'uen. 22 C
Tat ma'anic mi' mel winicob. Tsi' yaq'ue i Yalobil
i p'atalel ti melofiel cha'an mi' melob, 23 cha'an mi'
q'uelob ti fiuc i Yalobil Dios pejtel winicob x'ixicob
che' bajche' mi' q'uelob ti fiuc ¢ Tat. Jini mach ba
anic mi' q'uel ti fiuc 1 Yalobil Dios mach fiuquic mi'
q'uel c Tat tsa' ba i chocoyon tilel.

24Tsujm, isujm mic subefietla: Jini mu' baiyubin
¢ t'an, mu' ba 1 fiop jini tsa' ba i chocoyon tilel,
anix i cuxtalel mach ba anic mi' jilel. Ma'anic mi'
yajq'uel ti tojmulil, come mach chan chamenix.
Tsa'ix aq'uenti i cuxtalel. 25 Isujm, isujm mic
suberietla: Tal i yorajlel, i yorajlelix wale, che' mi
caj i yubiberfiob i t'an i Yalobil Dios jini chamefio'
ba. Pejtelel mu' ba i yubifiob mi caj i yaq'uentelob
i cuxtalel. 26 Come an i p'atalel ¢ Tat cha'an mi'
yaq'ueiiob i cuxtalel. Che'ja'el tsi' yaq'ueip'atalel 1
Yalobil cha'an mi' yaquefiob i cuxtalel. 27 Dios tsi'
yaq'ue ja'el i p'atalel ti melofiel come i Yalobilach
Winic. 28 Mach yomic mi' toj sajtel 1a' pusic'al
cha'an jini c t'an, come tal i yorajlel che' mi caj
1 yubibefiob i t'an i Yalobil Winic jini afio' ba ti
mucofiibal. 29 Jini tsa' ba i cha'leyob chuqui wen
mi caj i ch'ojyelob loq'uel ti mucofiibal cha'an mi'
yochelob ti' cuxtalel. Jini tsa'baicha'leyob jontolil
mi caj i ch'ojyelob loq'uel ti mucofiibal cha'an mi'

yochelob ti tojmulil.

An testigo mu' baiyac'ti cajfiel Jesus

30 Tic bajfielil ma'anic chuqui mi mejlel ¢ mel.
Che' bajche' mi cubin, che'i mic cha'len melofiel.
Tojach ¢ melofiel, come ma'anic mic mel chuqui
com tic bajfielil. Mic mel chuqui yom c Tat tsa'
ba i chocoyon tilel. 31 Mi tsac bajfiel subu c ba,
mach isujmic c t'an. 32 An yamba mu' baiyac'on ti
cajfiel. Cujilisujmit'an jini mu' baiyac'on ti cajfiel.
33 Jatetla tsa' 1a' choco majlel winicob ba'an Juan.
Tsi' yac'ayon ti cajfiel. 34 Mach comic j coltantel
ti winicob. Cojach cha'an mi 1a' coltantel mic
subefietla. 35 Lajalach Juan bajche' jump'ejl c'ajc
woli batilejmel mu'baiyac'isaclel. Poj tijichiayetla
che'batsa'la’ q'ueleisaclel. 36 Anto yan tac ba mu'
ba i yac'on ti cajiiel. Numen fiuc jini bajche’ i t'an
Juan. Jifiach que'tel tsa’ baiyaq'ueyon c Tat cha'an
mic mel ti ts'acal. Jini que'tel mu' ba ¢ cha'len, mi'
yac'on ti cajfiel cha'an mi la' fia'tan tsi' chocoyon
tilel c Tat. 37CTatja'el tsa'baichocoyon tilel tsa'ix i
yac'ayon ti cajfiel. Jatetla ma'anic tsa' 1a' wis ubibe
i t'an ti pejtelel ora. Ma'anic tsa' 1a' q'uele bajche’
yilal Dios. 38 Ma'anic mi' yajfiel i t'an ti la' pusic'al,
come ma'anic mila' fiopon anquese chocbilon tilel
icha'an. 39 Cabal woli la' lon q'uel i Ts'ijbujel Dios,
come ya' mi la' fia'tan la' taj 1a" cuxtalel mach ba
anic mi' jilel. Pero wen q'uelela come jifiach mu'
ba i yac'on ti cajfiel. 40 Jatetla mach la' womic la'
tilel ba' afion cha'an mila' taj la' cuxtalel.

41 Mach ti winiquic ch'oyol c fiuclel. 42 Mij cafietla.
Ma'anic mi la' c'uxbin Dios ti la' pusic'al. 43 Jofion
tsa' tiliyon ti' c'aba’ ¢ Tat. Ma'anic mi la' fiopon. Mi

tsa'tili yamba tij c'aba’, jini mi cajla' fiop. 44 ¢Bajche'
mi mejlel 1a' fiop? Mi la' taj 1a' fiuclel ti winicob.
Ma'anic mi la' sajcan la' fiuclel ch'oyol ba ti jini
cojach ba Dios. 45 Mach mi la' wal ti la' pusic'al
mi jofion mi caj ¢ sub la' mul ti' tojlel ¢ Tat. Jini
Moisés, mu' ba la' fiop, jifiach mu' ba caj i sub la'
mul. 46 Tsa'ic 1a' flopo Moisés, tsa' 1a' fiopoyon ja'el,
come tsi' tajayon ti t'an ti' ts'ijbujel. 47 Mi ma'anic
mi la' fiop chuqui tsi' ts'ijba Moisés, ¢bajche' mi caj
la' fiop c t'an? Che' tsi' yala Jesus.

6

Tsa' we'santiyob jo'p'ejl mil
(Mt. 14.13-21; Mr. 6.30-44; Lc. 9.10-17)

1 Ti wi'll Jesus tsa' c'axi ti Galilea fiajb, i c'aba’
ja'el Tiberias. 2 Cabalob tsi' tsajcayob majlel Jesus,
come tsi' q'ueleyob i yejtal i p'atalel tsa' ba i pasa
ti xc'amajelob. 3Jesus tsa' letsi majlel ti wits. Ya'i
tsa' buchle yic'ot xcant'afiob i cha'an. 4 Lac'alix i
q'uifiilel jini Pascua mu' ba i melob judiojob.

5 Jesus tsi' ts'ita’ letsa i wut. Tsi' q'uele cabal
winicob x'ixicob woli ba i tilelob ba'an. Jesus tsi'
sube Felipe: ¢Baqui mi mejlel lac man waj cha'an
mi' c'uxob? che'en. 6 Tsi' sube jini t'an cha'an
yom1iquelbenipusic'al Felipe, come yujil Jesus ti'
bajfielil chuqui yom i mel. 7 Felipe tsi' jac'be: Mach
jasalic lujunc'al denario cha'an mic man lojon
waj cha'an mi' ts'ita' c'uxob ti jujuntiquil, che'en.
8Juntiquil xcant'an i c'aba’ Andrés, i yijts'in Simoén
Pedro, tsi' sube: 9 Wa'an juntiquil ch'iton am ba
i cha'an jo'q'uejl waj melbil ba ti cebada yic'ot
cha'cojt chay. ¢Jasal ba che' cabalonla? che'en.

10 Jesus tsi' sube: Subenla buchtal winicob
X'ixicob, che'en. Ya'an jam. Tsa' buchleyob ti
pejtelelob. Afiob che' bajche’ jo'p'ejl mil wini-
cob. 11 Jesus tsi' ch'ama jini waj. Che' ba tsi'
sube wocolix i yal Dios, tsi' xet'e. Tsi' yaq'ueyob
xXcant'afiob.  Jini Xcant'afiob tsi' pucbeyob jini
buchulo’ ba. Che'ja'el jini chay. Tsi' c'uxuyob ba-
jche' c'amel yomob. 12 Che' fiajobix, Jesus tsi' sube
xcant'afiob 1 cha'an: Laj tempanla i xujt'il tac tsa'
ba colobaji cha'an ma'anic mi' sajtel mi ts'ita'ic.
13 Jini cha'an tsi' tempayob. Tsi' bujt'esayob la-
jchamp'ejl chiquib i xujt'il tac jini jo'q'uejl waj tsa'
ba colobaji che' ba tsa' ujti i c'uxob.

14Jini winicob tsa' baiqueleyobiyejtalip'atalel
tsa' ba 1 pasa Jesus, tsi' yalayob: Isujm jifiach jini
x'alt'an mu' ba i tilel ti pafiimil, che'ob. 15 Che' ba
tsi' fia'ta Jesus woli' tilel i chucob ti wersa cha'an
mi' yotsafiob tirey, tsa' cha' majli ti wits ti' bajfiel.

Tsi' cha'le xambal Jesus ti pam Aajb
(Mt. 14.22-27; Mr. 6.45-52)

16 Che' wolix i yic'an, tsa' jubiyob maijlel
xcant'afiob i cha'an c'alal ti fiajb. 17 Tsa' ochiyob ti
barco. Tsa' fiumiyob ti colem fiajb cha'an yomob
majlel ti Capernaum. Che' iq'uix, maxto tilemic
Jesus ba' afiob. 18 Tsa' caji i cabal fiijcan 1 ba fiajb
come cabal ic' tsi' wec'ula ja'. 19 Che' ba tsa'ix
1 fiijcayob majlel barco tic'al mi jump'ejl legua,
jini Xcant'afiob tsi' q'ueleyob Jesus. Woli' cha'len
xXambal ti pam ja'. Wolix 1 fiochtan tilel barco. Tsi'
cha'leyob baquen. 20Jesus tsi' subeyob: Jofiofiach.
Mach la' cha'len baq'uen, che'en. 21 Jini cha'an

tijicfiayob xcant'afiob tsi' payayob ochel ti barco. Ti
ora tsa' c'oti barco ti lum ba' yomob majlel.

Winicob x'ixicob tsi' sajcayob Jestis
22 Ti yijc'alal ya' to an winicob x'ixicob ti jun-
wejl colem fiajb ba' tsi' c'uxuyob waj. Yujilob
an jump'ejl jach barco ba' tsa' bajfiel ochiyob jini
xcant'afiob, come ma'anic tsa' ochi Jesus yic'otob.
I bajfielob jach tsa' majliyob xcant'afiob. 23 Tsa'
tili barco tac ch'oyol ba ti Tiberias, 1ac'al ba' tsi'
c'uxuyob waj che' ba tsa' ujti i suben wocolix i
yala lac Yum. 24 Che' ba tsi' q'ueleyob winicob
mach ya'ic an Jesus, mach ya'ic afiob xcant'afiob i
cha'an ja'el, tsa' ochiyob ti barco tac. Tsa' tiliyob ti

Capernaum cha'an mi' sajcafiob Jesus.

Jesus jini Waj mu' ba i yaq'uefionla laj cuxtalel

25 Che' ba tsi' tajayob Jesus ti junwejl colem fiajb,
tsi' c'ajtibeyob: Maestro, ¢baqui ora tsa' juliyet
wa'i? che'ob. 26Jesus tsi' jac'beyob: Isujm, isujm
mic subefietla, mi la' sajcafion cha'an jach tsa'
Naj'ayetla tiwaj, mach cha'anic tsa'la’ q'ueleiyejtal
c p'atalel. 27 Mach mi la' cha'len e'tel cha'an jini
we'elal mu' ba i jilel. Cha'lenla e'tel cha'an jini
we'elal mu' ba i jalijel cha'an mi la' taj la' cuxtalel
mach ba anic mi' jilel. I Yalobil Winic mi caj i
yaq'uefietla jini we'elal, come Dios ¢ Tat tsa'ix i
yaq'ueyon c p'atalel cha'an ili e'tel. Che' tsi' yala
Jesus. 28 Jini tempabilo’ ba tsi' c'ajtibeyob: ¢Chuqui
yom mic cha'len lojon cha'an mic mel lojon iye'tel
Dios? che'ob. 29 Jesus tsi' jac'beyob: Jifiach i ye'tel
Dios, che' mi la' fiop i Yalobil tsa' ba i choco tilel,
che'en.

30 Tsi' c'ajtibeyob: ¢Chuqui i yejtal a p'atalel ma'
pas cha'an mij q'uel lojon, cha'an mic fiopet lojon?
¢Chuqui a we'tel mu' ba a cha'len? 31 Lac fiojte'el tsi'
c'uxuyob mana ti colem ba i tiquifial lum che' ba-
jche' ts'ijbubil: “Dios tsi' yaq'ueyob waj ch'oyol ba
ti panchan cha'an mi' c'uxob”, che'ob. 32 Jesus tsi'
subeyob: Isujm, isujm mic subefietla: Jini tsa' ba
1 yaq'ueyetla jini waj ch'oyol ba ti panchan mach
jinic Moisés. C Tat mi' yaq'uefietla jini isujm ba waj
ch'oyol ba ti panchan. 33 Come jini Waj ch'oyol ba
ti Dios, jifiach tsa' ba jubi tilel ti panchan mu' ba i
yaq'ueriob i cuxtalel jini afio' ba ti pafiimil, che'en
Jesus. 34 Tsi' subeyob: C Yum, aq'uefion lojon jini
waj ti pejtelel ora, che'ob. 35 Jesus tsi' subeyob:
Jofion Wajon mu' ba i yaq'uefietla 1a' cuxtalel. Jini
mu' ba i tsajcafion ma'anic ba' ora mi caj i yubin
wi'fial. Jini mu' ba i fiopon ma'anic ba' ora mi caj i
tiquiniti'.

36 Pero jatetla, che' bajche' tsac subeyetla,
ma'anic mi la' fiopon anquese tsa' 1a' q'ueleyon.
37 Pejtelel winicob x'ixicob mu' ba i yaq'uefion ¢
Tat mi caj 1 tilelob ba' afion. Majqui jach mi'
tilel ma'anic mi caj ¢ choc sujtel. 38 Come tsa'
jubiyon tilel ti panchan cha'an mic mel chuqui
yom c Tat tsa' ba i chocoyon tilel. Ma'anic tsa'
tili ¢ mel chuqui com tic bajfiel pusic'al. 39 Jifiach
chuqui yom c Tat tsa' ba i chocoyon tilel. Yom
mic techob ch'ojyel ti jini cojix ba q'uin pejtelel
winicob x'ixicob tsa' ba 1 yaq'ueyon Dios. Mach
yomic mi' sajtel mi juntiquilic. 40 Jifiach chuqui
yom c Tat tsa' ba i chocoyon tilel. Yom mi' tajob
i cuxtalel mach ba anic mi' jilel pejtelel mu' ba i



JUAN 6:41 xxiii JUAN 6:52

q'uelob i Yalobil, mu' ba i fiopob. Jofion mi caj ¢
techob ch'ojyel ti jini cojix ba q'uin, che'en Jesus.
41 Jini judiojob tsa' cajiyob ti wulwul a'leya come
tsi' yala Jesus: “Jofion jini Wajon tsa' ba jubi tilel
ti panchan”. 42 Tsi' yalayob: ¢Mach ba jinic Jesus?
¢Mach ba i yalobilic José? Cambil lac cha'an i tati
na'. ¢Bajche' mi'yal: “Tsa’ jubiyon tilel ti panchan”?
che'ob. 43]Jini cha'an Jesus tsi' jac'beyob: Cayax 1a'
pejcan la’ ba ti wulwul a'leya. 44 Ma'anic majch mi
mejlelitilel ba' afion, jinijach mu'baiwersa pajyel
tilel cha'an ¢ Tat tsa' ba i chocoyon tilel. Jofion
mi caj c tech ch'ojyel ti jini cojix ba q'uin mu' ba
caj i tilel. 4> Ts'ijbubil ti' jun x'alt'afiob: “Dios mi
caj 1 cantesan pejtelel winicob x'ixicob”. Che'ach
ts'jjbubil. Che' jini mi' tilelob ba' afion pejtel tsa’
ba 1 yubibeyob i t'an c Tat, tsa' ba i fiopbeyob 1
cantesabal. 46 Ma'anic majch tsi' q'uele ¢ Tat mi
juntiquilic, jini jach jini ch'oyol ba ti Dios. Jini
tsa'ixiq'uele c Tat.

47Tsujm, isujm mic subefietla, jini mu' ba i fiopon,
anix i cuxtalel mach ba anic mi' jilel. 48 Jofion
jini Wajon mu' ba caq'uefietla 1a' cuxtalel. 49 La'
Nojte'el tsi' c'uxuyob mana ti jochol ba lum pero
tsa' chamiyob. 50 Yambayach jini Waj mu' ba i
jubel tilel ti panchan cha'an mi' c'uxob winicob
x'ixicob cha'an ma'anic mi' chamel majqui jach
mi' c'ux. 51Jofion cuxul ba Wajon tsa' ba jubiyon
tilel ti panchan. Mi an majqui mi' c'ux jini Waj,
chan cuxul ti pejtelel ora. Jini Waj mu' ba cac’
jifiach c bac'tal mu' ba cac' cha'anicuxtalel jini afio'
ba ti pafiimil. Che' tsi' yala Jesus.

52 Jini cha'an judiojob calax jax tsi' pejcayob i

ba. Tsi' yalayob: ¢Bajche' mi mejlel i yaq'uefionla
i bac'tal cha'an mi laj c'ux? che'ob. 33 Jesus tsi'
subeyob: Isujm, isujm mic subefietla, mi ma'anic
mila' c'uxben ibac'tal i Yalobil Winic, mi ma'anic
mi la' jap i ch'ich'el, ma'anic 1a' cuxtalel. 54 Jini
mu' baic'ux ¢ bac'tal, mu' baijap c ch'ich'el anix
1 cuxtalel mach ba anic mi' jilel. Jofion mi caj c
tech ch'ojyel ti jini cojix ba q'uin. 55 Come c bac'tal
jifiach mero we'elal, ¢ ch'ich'el jifiach mero japbil
ba. 56 Jini mu' ba i c'ux ¢ bac'tal, mu' ba i jap c
ch'ich'el, mi' yajfiel ti jofion. Jofion ja'el mi cajfiel
ti' pusic'al. 57 Che' bajche' cuxul c Tat tsa' ba i
chocoyontilel, che'bajche'anj cuxtalel tic Tat, che'
ja'el jini mu' ba i c'uxon mi caj i taj i cuxtalel ti
jofion. 58 Jifiach Waj tsa' ba jubi tilel ti panchan.
Mach che'ic jini mana tsa' ba i c'uxuyob la' fiojte'el
tsa' ba chamiyob. Jini mu' ba i c'uxob jini Waj mu'
ba caq'uefiob, chan cuxul mi' yajfielob ti pejtelel
ora, che'en. 59 Che'ach tsi' cha'le cantesa Jesus ti
sinagoga ya' ti Capernaum.

T'an cha'an laj cuxtalel mach ba anic mi'jilel

60 Cabal xcant'afiob i cha'an, che' ba tsi' yubiyob
jini t'an, tsi' yalayob: Leco i cantesabal. ¢Majqui
mi mejlel i chan ubin? che'ob. 61 Yujil Jesus ti'
bajfielil woliyob ti wulwul t'an xcant'afiob i cha'an
cha'anicantesa. Tsi' c'ajtibeyob: ¢Tile bixel jax ba
la' pusic'al cha'an c t'an? 62 ;Chuqui mi caj la' wal,
che' jini, mi tsa' 1a' q'uele i Yalobil Winic che' mi'
letsel majlel ya' ba' tsa' chumle ti fiaxan? 63 Jini
Espiritu mi' yaq'uefionla laj cuxtalel. Lac bac'tal
ma'anic chuqui mi' yaquefionla. Jini ct'an tsa'ba c
subeyetla i cha'afiach 1a' ch'ujlel. Mi' yaq'uefietla

la' cuxtalel. ¢4 Lamitaletla ma'anic mi la’ Tiopon,
che'en. Come c'alal ti' cajibal yujil Jesus jini mach
ba anic tsi' fiopoyob. Yujil majqui mi caj 1 yac' ti'
c'abicontra. 65Tsi' yala: Jini cha'an tsac subeyetla,
ma'anic majch mimejlelitilel ba' afion mima'anic
tsa' aq'uentiip'atalel tic Tat, che'en.

66 Cabal xcant'afiob i cha'an tsa' caji i tats'ob i
ba. Ma'anix tsi' chan cha'leyob xambal yic'ot Jesus.
67Jesus tsi' c'ajtibeyob jini lajchantiquil: ¢Jatetlala’
wom ba la' cayon ja'el? che'en. 68 Simo6n Pedro
tsi' jac'a: C Yum, ¢am ba yamba mu' ba mejlel i
coltafion lojon? Ma'anic. Come jatet jach ma'
sub jini t'an cha'an mic taj lojon j cuxtalel mach
ba anic mi' jilel. 69 Mic fiopet lojon. Cujil lojon
jatetach jini Ch'ujul ba tilem ba ti Dios, che'en
Pedro. 70]Jesus tsi' jac'be: ¢Mach ba tsa'ic c yaj-
cayetla? Lajchantiquiletla. Juntiquil i cha'afiach
xiba, che'en. 71Jesus tsi' taja ti t'an Judas Iscariote,
i yalobil Simon. Come jifiach Judas tsa' ba i yac'a
Jesus ti' c'ab i1 contra. Jini Judas i pi'alach jini
junlujuntiquil.

7

I'yijts'ifiob Jesus ma'anic tst' fiopoyob

1Ti wi'il Jesus tsa' caji ti xambal ti Galilea. Tsi'
cayaixambaltiJudea, come judiojob woli' fia'tafiob
ichuccha'an mi' tsansafiob. 2Lac'alixiyorajlel che'
mi' melob q'uin judiojob che'mi' melob lejchempat
tac. 3 Jini cha'an i yijts'ifiob Jesus tsi' subeyob:
Loq'uen wa'i. Cucux ti Judea cha'an mi' q'uelob a
melbal xcant'afiob a cha'an. 4 Ma'anic majch mi'
cha'leniye'tel timucul che' yomiyac'iba ticajfiel.

Mi wolix a mel ili e'tel, pasa a ba ti' wut jini afio' ba
ti pafiimil, che'ob. > Come i yijts'ifiob ja'el ma'anic
tsi' fiopoyob.

6 Jesus tsi' subeyob: Maxto c'otemic i yorajlel
cha'an mic majlel. Jatetla ti pejtelel ora mi la'
mel bajche' jach la’ wom. 7 Winicob x'ixicob i
cha'afio ba pafiimil mach mejlic i ts'a'lefietla. Mi'
ts'a'lefiofiob come mic tsictesabefiob jontol ba i
melbal. 8]Jatetla cucuxla ti letsel ba' woli' melob
q'uin. Jofion maxto anic mic letsel majlel come
maxto i yorajlelic, che'en Jesus. 9 Che' ba tsa' ujti
iyaljinit'an, tsa' cale Jesus ti Galilea.

Tsa' majli Jesus ba' woli' melob q'uin

10 Che' majlemobix i yijts'ifiob, tsa' letsi majlel
Jesus ja'el ba' woli' melob q'uin. Mucul jach tsa'
majli. Ma'anic tsi' pasaiba. 11Judiojob tsi' sajcayob
Jesus ba' woli' melob q'uin. Tsi' c'ajtibeyob i ba:
¢Baqui an jini Jesus? che'ob. 12 Cabal tsi' cha'leyob
wulwul t'an cha'an Jesus, come cabal tsi' yalayob:
Uts'atipusic'al, che'ob. Yafio' batsi'yalayob: Mach
uts'atic, come woli' soc winicob x'ixicob, che'ob.
13 Mucul jach tsi' tajayob ti t'an Jesus come tsi'
bac'fiayob judiojob.

14 Che' ojlil to jini q'uifiijel, tsa' letsi majlel Jesus
ti Templo. Tsa' caji ti cantesa. 15 Tsa' toj sajtiyob
i pusic'al judiojob. Tsi' yalayob: ¢Bajche' tsi' fiopo
jun jini winic che' mach cabalic tsa' cantesanti?
che'ob. 16 Jesus tsi' jac'beyob: Jini j cantesabal

mach c cha'anic. I cha'afiach ¢ Tat tsa' ba i
chocoyon tilel. 17 Majqui jach yom i mel chuqui

yom c Tat, mi caj i fia'tan mi ch'oyol j cantesabal ti
Dios, o mi ch'oyol tic bajfiel pusic'al. 18 Jini mu' ba i

cha'len t'an ch'oyol ba ti' bajfiel pusic'al mi' saclan
1 bajfiel fiuclel. Jini mu' ba i tsictesan i fiuclel ¢ Tat
tsa' ba i chocoyon tilel, jifiach isujm ba. Ma'anic
chuqui mach tojic ti' pusic'al. 19 jMach ba anic tsi'
yaq'ueyetla mandar Moisés? Pero ma'anic mi la'
jac' jini mandar mi juntiquileticla. ¢Chucoch la'
worm la' tsansafion? Che' tsi' yala Jesus.

20 Tsi' jac'heyob: An a xibajlel. ¢Majqui yom
i tsansafiet? che'ob. 21 Jesus tsi' yala: Tsa'ix c
cha'le junchajp que'tel. Mi' toj sajtel 1a' pusic'al ti
la' pejtelel. 22 Isujm, Moisés tsi' yaqueyetla tsep
pachalel. Mach ch'oyolic ti Moisés, ch'oyol ti la'
Nojte'el. Mi la' wac' tsep pachalel ti' q'uifiilel c'aj
0. 23 Mi uts'at mi' tsepbentel i pachalel winic ti'
q'uiiiilel c'aj o cha'an ma'anic mi' fiusantel i man-
dar Moisés, ;chucoch mi la' mich'lefion cha'an tsac
lajmesa winic ti pejtelel i chamel ti' q'uifiilel c'aj
0? 24 Mach mi la' lon fia'tan woli 1la' cambefiob i
pusic'al 1a' pi'alob cha'an chuqui jach mila' q'uel.
Na'tanla ti toj chuqui mi la' fia'tan, che'en.

¢Mach bajinic Cristo?

25Ya' afiob ti Jerusalén winicob tsa' ba i yalayob:
¢Mach ba jinic Jesus? ¢Mach ba yomobic i tsansan
Jesusjinijudiojob? 26 Awilan, ya' wolitit'an Jesus ti'
wut pejtelel winicob. Ma'anic chuqui mi' subefiob.
Tic'al woli' yalob jini yumalob jifiach Cristo ti
isujm. 27 Pero la cujil baqui ch'oyol jini winic.
Che' mi' tilel jini mero Cristo ma'anic majqui yujil
baqui ch'oyol, che'ob.

28 C'am tsa' caji ti t'an Jesus ti Templo. Tsi' cha'le
cantesa. Tsi' yala: Mi woli 1a' cafion, 1a' wujil ja'el
baqui ch'oyolon. Ma'anic tsac bajfiel fia'ta tilel. Jini

tsa'baichocoyon tilel isujm Diosach. Pero ma'anic
mi la' can. 29 Jofion mij can come ch'oyolon ya'
ba'an. Tsi' chocoyon tilel, che'en. 30Jini cha'an
tsi' fia'tayob 1 fiup' Jesus. Ma'anic majch tsi' chucu
come maxto c'otemic i yorajlel. 31 Cabal winicob
X'ixicob tsi' fiopoyob. Tsi' yalayob: Jini mero Cristo
mu' ba i tilel, ¢mejl ba 1 pas fiumen fiuc ba 1 yejtal i
p'atalel bajche’ tsi' pasa Jesus? che'ob.

Tsi' chocoyob tilel i winicob cha'an mi' fiup'ob
Jestus
32 Fariseojob tsi' yubiyob jini t'an tsa' ba i
yalayob winicob. Jini cha'an jini fiuc ba motoma-
job yic'ot fariseojob tsi' chocoyob tilel i winicob
cha'an mi' fiup'ob Jesus. 33 Jesus tsi' yala: Jumuc'
jax wa' afion la' wic'ot. Mic cha' majlel ya' ba'an
jini tsa' ba i chocoyon tilel. 34 Mi caj la' sajcafion,
ma'anic mi cajla’ tajon. Ya' ba' mic majlel, ma'anic
mi mejlel 1a’ c'otel, che'en Jests. 35 Jini cha'an jini
]udIOJOb tsi' subeyob iba: ¢Baqu1 sami jini winic ba'
ma'anic mi caj lac taj, mi' yal? ¢;Mu' ba caj i majlel
ba'an lac pi'alob ti' lumal griegojob cha'an mi'
cantesan griegojob? 36 ;Chuqui i sujmlel jini t'an
tsa'baiyala Jesus?: “Mi caj la’ saclafion, ma'anic mi
caj la' tajon. Ya' ba' mic majlel, ma'anic mi mejlel
lIa' c'otel”, che'ob.

Cuxul baja'

37 Che' ti' xojt'ibal q'uin, ti jini fiuc ba q'uin, Jesus
tsa' wa'le. C'am tsi' cha'le t'an. Tsi' yala: Mi an
maj qui an i tiquin ti', 1a' ba' afion, 1a' i jap. 38Jini
mu' bAiﬁopon che'bajche' mi'yaliTs' ijbujel Dios,
on mi' caj ti WA]].e]. loq'uel cuxul ba ja' ti' pu31c al,
che'en. 39 (Jini ja' jifiach jini Espiritu mu' ba caj i

yaq'uentelob jini mu' ba i fiopob, come maxto anic
tsa' aq'uentiyob Ch'ujul ba Espiritu, come maxto
anic tsa' aq'uenti i fiuclel Jesus.)

Cha'chajp tsa' cajiyob ti t'an winicob

40 Cabal winicob che' ba tsi' yubibeyob i t'an, tsi'
yalayob: Isujm, jifiach jini x'alt'an, che'ob. 41 Yafio'
ba tsi' yalayob: Jifiach jini Cristo, jini Yajcabil ba,
che'ob. Yafio' ba tsi' yalayob: ¢Ch'oyol ba jini Cristo
ti Galilea? 42 ;Mach ba anic tsi' yala i Ts'ijbujel
Dios tal jini Cristo ti' p'olbal David ya' ti Belén,
jini tejclum ba' tsa' ajni David? che'ob. 43 Che'
jini, cha'chajp tsa' cajiyob ti' t'an cha'an Jesus.
44 Lamital yomob i chuc pero ma'anic majch tsi'
chucu, mi juntiquilic.

Ma'anic winic ti pejtelel ora tsa’' ba i cha'le t'an
che'bajche’ jini winic

45 Jini xcantayajob i cha'an fiuc ba motomajob
yic'ot fariseojob tsa' tiliyob ba'an i yumob. Jini
yumalob tsi' c'ajtibeyob: ¢Chucoch ma'anic tsa'
la' paya tilel Jesus? che'ob. 46 Jini xcantayajob
tsi' jac'’beyob: Ma'anic winic ti pejtelel ora mu'
ba i cha'len t'an che' bajche’ jini winic, che'ob.
47 Jini fariseojob tsi' subeyob: ¢Tsa' ba la' fiopo
lot jatetla ja'el? 48 ;Am ba juntiquil yumal mi
juntiquil fariseo tsa' ba ifiopo Jesus? 49]Jinijach mi'
Nopob Jesus jini winicob mach ba cantesabilobic ti
mandar. Chocbilobix ti Dios, che'ob fariseojob.

50 Juntiquil yumal i c'aba’ Nicodemo, jifiach
tsajni ba i pejcan Jesus ti ac'alel, tsa' caji i subefiob:
51 sChuqui mi' yal jini mandar? ¢Mejl ba mi lac
sub mi an i mul winic, che' maxto ubibilic i t'an
jini winic, che' maxto fia'tabilic chuqui tsi' cha'le?

che'en. 52 Jini fariseojob tsi' c'ajtibeyob: ¢Jatet
ch'oyolet ba ti Galilea ja'el? Q'uele ti uts'at jini
ts'ijbubil ba. Ma'anic x'alt'an ch'oyol ba ti Galilea,
che'ob. 53 Tsa' sujtiyob ti' yotot tac ti jujuntiquil.

8
X'ixic tsa'ba tajle ti' ts'i'lel

1 Jesus tsa' majli ti Olivo wits. 2 Ti sac'ajel tsa'
cha' majli ti Templo. Pejtelel winicob X'ixicob
tsa' tiliyob ba'an. Tsa' buchle Jesus. Tsa' caji i
cantesafiob. 3 Jini sts'ijbayajob yic'ot fariseojob
tsi' payayob tilel juntiquil x'ixic tsa' ba tajle ti'
ts'i'lel. Tsi' yac'ayob jini x'ixic ti ojlil ba' afiob. 4 Tsi'
subeyob: Maestro, jini x'ixic tsa' tajle ti mulil che’
woli' melits'i'lel. >Moisés tsi' subeyonla ti mandar
cha'an mi lac jul ti xajlel juntiquil am ba i mul
che' bajche’ jini. ¢Bajche' ma' wal jatet? 6 Che'i
tsi' cha'leyob t'an cha'an mi' q'uelob bajche’' mi caj
1 jac' Jesus cha'an mi' tajbefiob i mul. Jesus tsa'
wutsle ti lum. Tsa' cajii ts'ijban lum ti' yal i c'ab.
7Che'batsi' chan c'ajtibeyob Jesusjini winicob, tsa'
wa'le Jesus. Tsi' subeyob: Jini mach ba anic i mul,
la' i fiaxan jul ti xajlel, che'en. & Tsa' cha' wutsle
Jesus. Tsa' cha' cajiits'ijbanlum ti' yalic'ab.

9Che'batsi' yubibeyobit'an Jesus, tsa' loq'uiyob
majlel ti jujuntiquil, fiaxan jini fioxobix ba, ti wi'il
jini ch'iton winicob jinto tsa' laj majliyob. Jesus
tsa' cale ti' bajfiel yic'ot jini X'ixic tsa' ba wa'le ti
ojlil. 10Jesus tsa' cha' wa'le. Che' ba tsi' q'uele i
bajfiel ya'an jini X'iXic, tsi' c'ajtibe: X'ixic, ¢baqui an
jini tsa' ba 1 subuyob a mul? ;Mach ba anic majch
yom i julet cha'an a mul? che'en. 11 Jini x'ixic tsi'

sube: C Yum, ma'anic mi juntiquilic, che'en. Jesus
tsi' sube: Jofion ja'el ma'anic mic julet cha'an a
mul. Cucux. Mach ma' chan cha'len mulil, che'en.

Jesus i Saclel Pafiimil

12 Jesus tsi' cha' subeyob: Jofion i saclelon
pafiimil. Jini mu' ba i tsajcafion ma'anic mi' caj
ti xambal ti ic'ch'ipan ba pafiimil. An i cha'an
i saclel pafiimil cha'an i cuxtalel, che'en. 13 Jini
fariseojob tsi' subeyob: Ti a bajfiel t'an jach wola'
sub a ba. Mach isujmic chuqui wola' wal, che'ob.
14 Jesus tsi' jac'beyob: Anquese mic bajfiel sub c
ba, isujmach c t'an, come cujil baqui ch'oyolon,
cujil baqui mic majlel. Jatetla mach la' wujilic
baqui ch'oyolon, mi baqui mic majlel. 15 Jatetla
mi la' to'ol fa'tabefion ¢ pusic'al cha'an chuqui
jach mi la' q'uel. Jofion ma'anic majch mic to'ol
fia'taben ipusic'al. 16 Che' mic fia'tabefiob i pusic'al
winicob x'ixicob, mij cafiob ti isujm, come mach
tic bajfielic mic fia'tabefiob i pusic'al, come jump'ejl
jach c pusic'al quic'ot ¢ Tat tsa' ba i chocoyon tilel.
17 Ts'ijjbubil ti 1a' mandar ja'el: “Isujmach jini t'an
mu' ba i yalob cha'tiquilob”. Che'ach ts'ijbubil.
18Jofion mic sub ¢ ba cha'an mila' cafion. C Tatja'el
tsa' ba 1 chocoyon tilel mi' yac'on ti cajfiel, che'en.
19 Tsi' c'ajtibeyob: ¢Baqui an a Tat? che'ob. Jesus
tsi' jac'beyob: Ma'anic mi la' cafion. Ma'anic mi
la' can ¢ Tat ja'el. Tsa'ic la' cafiayon tsa' 1a' cafia c
Tat ja'el, che'en. 20Jesus tsi' cha'le jini t'an ya' ba'
mi' yotsafiob taq'uin ti Templo. Tsi' cha'le cantesa
ti Templo. Ma'anic majch tsi' chucu come maxto
tilemic i yorajlel.

Ya' ba' mic majlel mach mejliquetla ti majlel

21Jesus tsi' cha' subeyob fariseojob: Mic majlel.
Mi caj la' saclafion. Mi caj la' chamel che' afiet
to la ti lIa' mul. Ya' ba' mic majlel, mach mejli-
quetla ti majlel jatetla, che'en. 22Judiojob tsa' caji’'
c'ajtibefiobiba: ¢Mu'ba cajitsansaniba? come mi'
yal: “Baqui mic majlel mach mejliquetla ti majlel”.
Che' mi' yal, che'ob. 23]Jesus tsi' subeyob: Jatetla
ch'oyoletla ti yebal. Jofion ch'oyolon ti chan. I
cha'afietla jini pafiimil. Jofion mach i cha'afionic
jini pafiimil. 24Jini cha'an mic subefietla mi caj la’
chamel che' afiet to la ti 1a' mul. Mi ma'anic mi la'
Nopon, mi caj la' chamel che' afiet to la ti 1a" mul,
che'en Jesus. 25 Judiojob tsi' c'ajtibeyob: ¢Majquiyet?
che'ob. Jesus tsi' subeyob: Jofiofiach jini mero tsa’'
ba c subeyetla ti fiaxan. 26 An to cabal chuqui tac mi
caj c suberietla cha'an mic tsictesan la' melbal. Jini
tsa' ba i chocoyon tilel isujm Diosach. Jofion mic
subefiob ti pafiimil chuqui tac tsi' subeyon c Tat,
che'en Jesus.

27 Ma'anic tsi' ch'ambeyob isujm mi woli' taj ti
t'an i Tat am ba ti panchan. 28 Jini cha'an Jesus
tsi' subeyob: Che' ba tsa'ix 1a' letsa i Yalobil Winic,
mi caj la' ch'amben isujm majquiyon. Mi caj la'
ch'amben isujm ma'anic chuqui mic cha'len tic
bajfielil. Chuqui tac tsi' cantesayon c Tat, jini jach
mic sub. 29]ini tsa' ba i chocoyon tilel an quic'ot.
Ma'anic tsi' cayayon c Tat tic bajfielil come ti pe-
jtelel ora mic mel chuqui tac mi' mulan, che'en
Jesus. 30 Che' ba tsi' subu jini t'an cabal tsi' fiopoyob.

I'sujmlel c t'an mi caj i yaq'uetla ti colel
317ini cha'an Jesus tsi' subeyob judiojob tsa' ba
1 fiopoyob: Mi ma'anic mi la' cay c t'an, mero

xcant'afietla ¢ cha'an. 32 Mi caj 1a' can i sujmlel
c t'an. I sujmlel c t'an mi caj i yaq'uetla ti colel,
che'en.

33 Tsi' jac'beyob: I p'olbalon lojon Abraham.
Ma'anic ba' tsa' chojfiiyon lojon ti e'tel. ¢Chucoch
ma' wal mi caj cajq'uel lojon ti colel? che'ob.
34Jesus tsi' jac'beyob: Isujm, isujm mic subefietla,
pejtelel mu' ba i cha'lefiob mulil, chombilobix ti
mulil. 35 Jini winic chombilix ba ti e'tel mach ti
pejtelic ora mi' yajfiel ti' yotot i yum. Jini i yalobil
yumal mi' yajfiel ti pejtelel ora. 36 Che' jini, mi
tsi' yac'ayetla ti colel i Yalobil Dios, colbiletla ti
isuyjm. 37 Cujil i p'olbaletla Abraham. Anquese
1 p'olbaletla, woli la' fia'tan 1a' tsansafion come
ma'anic mi' yochel c t'an tila' pusic'al. 38 Jofion mic
sub chuqui tac tsaj q'uele quic'ot ¢ Tat. Jatetla mi
la' cha'len chuqui tac tsa' 1a' wubi ti 1a' tat, che'en.

Jatetla i cha'afietla xiba

39 Jini judiojob tsi' jac'beyob: C tat lojon jifiach
Abraham, che'ob. Jesus tsi' subeyob: I yalobilet-
icla Abraham, mux la' tsajcaben 1 melbal Abra-
ham. 40 Woli la' fia'tan 1a' tsansafion, jofion tsa' ba
c subeyetla chuqui isujm che' bajche' tsi' subeyon
Dios. Mach che'ic tsi' mele Abraham. 41 Mi la'
cha'len i melbal 1a' tat, che'en Jesus. Jini judiojob
tsa' cajiisubefiob: Jofionlojon machlajaloniclojon
bajche'jini tsa' baiyilayob pafiimil cha'an ti' ts'i'lel
winicob. Juntiquil jach c tat lojon, jifiach Dios,
che'ob.

42 Jesus tsi' subeyob: La' tatic Dios, mux la'
c'uxbifion. Come ch'oyolon ti Dios. Ma'anic tsa'
tiliyon tic bajfiel pusic'al. Dios tsi' chocoyon tilel.
43 ;Chucoch ma'anic mi la' ch'amben isujm c t'an?



JUAN 8:44 XXXIV JUAN 8:54

Cha'an mach la' womic la' wubin c t'an. 44]Jatetla
1 cha'afietla xiba. Jifiach la' tat. La' wom la' mel
chuqui yom la' tat. Stsansayajach jini xiba c'alal
ti' cajibal. Ma'anic tsa' chan ajni ti' sujmlel Dios,
come ma'anic chuqui isujm ti' pusic'al xiba. Che’
mi' cha'len lot i tilelach come xlot. Ya' ch'oyol ti
xiba pejtelel lot. 45 Jofion mic subefietla chuqui
isujm. Jini cha'an ma'anic mila' fiopon. 46 ;Am ba
juntiquil mu' ba mejlel i sub an ¢ mul? ¢Chucoch
ma'anic mi la' flopon mi tsac subeyetla chuqui
isuyym? 47 Jini i cha'an ba Dios mi' yubiben i t'an
Dios. Jini cha'an ma'anic mi la' wubin come mach
1 cha'aneticla Dios, che'en.

Che' max to anic Abraham, afion

48 Jini judiojob tsi' jac'beyob: ¢Mach ba isujmic
tsa' ba ¢ subu lojon, samaritanojet? An a Xibajlel,
che'ob. 49Jesus tsi' jac'beyob: Ma'anic c¢ xibajlel.
Jofion mic sub i fiuclel ¢ Tat. Jatetla ts'a’ mi la'
q'uelon. 30 Ma'anic mic bajfiel saclan c fiuclel. An
juntiquil mu' ba i yaq'uefion c fiuclel, mu' ba caj i
tsictesan. Jini mi' fia'tan fiucon. 1 Isujm, isujm mic
subefietla, mi an majqui mi' ch'ujbibefion ¢ t'an,
ma'anic mi' caj ti chamel ti pejtelel ora, che'en.

527Jini judiojob tsi' subeyob: Wale cujilix lojon an
axibajlel. Abraham tsa' chami, che'ja'el x'alt'afiob.
Jatet wola" wal mi an majqui mi' ch'ujbibefiet
a t'an, ma'anic mi' caj ti chamel ti pejtelel ora.
53 s Numen fiuquet ba bajche' lac tat Abraham tsa'
ba chami, yic'ot x'alt'afiob ja'el tsa' ba chamiyob?
¢Majquiyet ma' wal? che'ob.

>4 Jesus tsi' jac'beyob: Mi tsac bajfiel subu c
ba ti fiuc, ma'anic c¢ fiuclel. C Tat mi' tsictesan c

fiuclel. Jifiach ¢ Tat mu' ba la' pejcan ti la' Dios.
>5Mach cambilic la' cha'an. Jofion mij can. Mi tsac
subeyetla ma'anic mij can Dios, che'ic jini xloton,
lajalon jach bajche'etla. Jofion mij can Dios. Mic
jac'benit'an. 56 Tijicfia la' tat Abraham che' ba tsi'
Na'ta j q'uifiilel ti pafiimil. Abraham tsi' ch'ambe
isujm. Tijicfia tsi' yubi, che'en. 37 Jini judiojob
tsi' subeyob: Maxto anic lujump’ejl i yuxc'al (50)
a jabilel. ¢Tsa' ba a q'uele Abraham? che'ob.
58 Jesus tsi' subeyob: Isujm, isujm mic subefietla,
che' maxto anic Abraham afiofiix, che'en. 39 Jini
cha'an tsi' lotoyob xajlel cha'an mi' julob. Jesus tsi'
macaiba. Tsa'loq'ui ti Templo. Che' ba tsa' fiumi ti
ojlil ba' afiob tsa' majli.

9

Jesus tsi' lajmesa xpots'

1Che' ba tsa' majli Jesus tsi' q'uele winic. Xpots'
jini winic c'alal che' ba tsi' yila pafiimil. 2 Jini
xcant'afiob 1 cha'afiob tsi' c'ajtibeyob: Maestro,
¢chucoch xpots' jini winic che' ba tsi' yila pafiimil?
¢Majqui tsi' cha'le mulil? ¢Jim ba jini winic? ¢Jim ba
itatifia'? che'ob. 3Jesus tsi' jac'beyob: Ma'anic tsi'
cha'le mulil jini winic, mi i tat, miifia'. Xpots'ach
cha'an mi' tsictiyel i ye'tel Dios ti' bac'tal. 4 Wersa
mic cha'len i ye'tel jini tsa' ba i chocoyon tilel che’
q'uifiil to, come tal ac'alel che' ma'anic majch mi
mejlel i cha'len e'tel. 5 Che' wa'to afion ti pafiimil i
saclelon pafiimil cha'an mi' q'uelob jini afio' ba ti
pafimil, che'en Jesus.

6Che'batsa' ujtiisubjinit'an, tsi' tujba lum. Tsi'
mele oc'ol yic'ot i tujb. Tsi' bombe i wut xpots' ti

jini oc'ol. 7 Tsi' sube: Cucu poco a wut ti ts'amibal
i c'aba’ Siloé, che'en. (Jini Siloé mi' yal ti lac t'an,
chocbil majlel.) Jini cha'an tsa' majli xpots'. Tsi'
poco i wut. Che' c'otemix i wut tsa' cha' tili. 81
pi'alob ti chumtal yic'ot jini tsa' ba i cafiayob che'
Xpots' to tsa' caji i yalob: ¢Mach ba jinic tsa' ba i
c'ajti taq'uin ya' ba' buchul? che'ob. 9 Lamital
tsi' yalayob: Jincuyi, che'ob. Yafio' ba tsi' yalayob:
Mach jiniqui pero ts'ita’ lajal i wut yic'ot, che'ob.
Jini xpots' tsi' subeyob: Jofiofiach, che'en. 10 Jini
cha'an jini winicob tsi' c'ajtibeyob: ¢Bajche' tsa'
cajni a wut? che'ob. 11 Tsi' jac'beyob: Juntiquil
winic i c'aba’ Jesus tsi' mele oc'ol. Tsi' bombeyon
tic wut. Tsi' subeyon majlel cha'an mic poc ti
ts'amibal i c'aba’ Siloé. Tsa'ix majli ¢ poc ¢ wut.
Wile cafialix, che'en. 12 Tsi' c'ajtibeyob: ¢Baqui an
jini winic? che'ob. Tsi' subeyob: Mach cujilic,
che'en.

Fariseojob tsi' c'ajtibeyob xpots'bajche’tsa’ c'oti
iwut
13 Tsi' payayob majlel ba'an fariseojob jini mach
ba anic tsa' c'otiiwut ti yamba ora. 141 q'uifiilelach
c'aj o che' ba tsi' mele oc'ol Jesus, che' ba tsi'
cambe i wut jini xpots'. 15]Jini fariseojob tsi' cha'
c'ajtibeyob jini xpots' bajche’ tsa' c'oti i wut. Jini
xpots' tsi' subeyob: Tsi' bombeyon ¢ wut ti oc'ol.
Tsac poco. Wale mi' c'otel ¢ wut, che'en. 16 Jini
cha'an jini fariseojob tsi' yalayob: Jini Jesus mach
chocbilic tilel ti Dios, come ma'anic mi' ch'ujbin i
q'uifiilel c'aj o, che'ob. Yafio' ba tsi' yalayob: Anic
1 mul Jesus, ¢mejl ba 1 pas i yejtal i p'atalel che'

bajche' mi' pas? che'ob. Cha'chajp tsi' cha'leyob
t'an jini winicob.

17Tsi' cha' subeyob xpots': ¢Chuqui ma' wal jatet?
¢Majqui jini tsa' ba i cambeyet a wut? che'ob. Jini
xpots' tsi' subu: Jifiach x'alt'an, che'en. 18 Jini
judiojob ma'anic tsi' fiopoyob mi xpots'ach che' ba
tsa' tili Jesus i camben i wut jinto tsi' payayob
tilel i tat i fia' jini winic tsa' ba c'oti i wut. 19 Tsi'
c'ajtibeyob: ¢Jim ba la' walobil, xpots' ba tsi' yila
pafimil? ¢Bajche' tsa' cajni i wut? che'ob.

20T tat i fia' tsi' subeyob: Cujil lojon jifiach
calobil xpots' ba tsi' yila pafiimil. 21 Mach cujilic
lojon bajche’ tsa' caji ti c'otel 1 wut. Mach cujilic
lojon majqui tsi' cambe 1 wut. Winiquix calobil.
C'ajtibenla. Mi mejlel i bajfiel sub, che'ob. 22 Che'i
tsi' cha'leyob t'an i tat i fia' come tsi' bac'fiayob
judiojob. Come jini judiojob tsi' yalayob wersa mi'
chojquelob loq'uel winicob x'ixicob ti sinagoga mi
tsi' subuyob Cristojach jini Jesus. 23 Jini cha'an tsi'
yalayobitatifia “Winiquix. C'ajtibenla”.

24]ini cha'an jini JUdIOJOb tsi' cha' payayob tilel
jini mach ba anic tsa' c'oti 1 wut ti yamba ora.
Tsi' subeyob: Subu i fiuclel Dios. Cujil lojon
xmulilach jini Jesus, che'ob. 25 Jini winic tsi' sube-
yob: Mach cujilic mi xmulil. Cujil ti isujm xpots'on
ti yamba ora, wale c'otemix ¢ wut, che'en. 26 Tsi'
cha' c'ajtibeyob: ¢Chuqui tsi' tumbeyet? ¢Bajche'
tsi' cambeyet a wut? che'ob. 27 Jini winic tsi'
jac'beyob: Tsa'ix ¢ subeyetla. Ma'anic tsa' la'
wubi. ¢Chococh la' wom la' cha' ubin? ;La' wom
ba la' sutq'uin la' ba ti Xcant'an i cha'an ja'el?
che'en. 28 Tsa' caji i wajlefiob. Tsi' subeyob: Jatet

xcant'afiet i cha'an. Jofion lojon Xcant'afion lojon i
cha'an Moisés. 29 Cujil lojon, Dios tsi' pejca Moisés.
Mach cujilic lojon baqui ch'oyol jini Jesus, che'ob.

30 Jini winic tsi' jac'beyob: ¢Bajche' isujm jini?
¢Chucoch mach la" wujilic baqui ch'oyol Jesus?
Come jini tsi' cambeyon c wut. 31 La cujil ma'anic
mi' yubiben i t'an xmulilob Dios. Mi an winic mu'
ba 1 bac'nan Dios, mu' ba i cha'len chuqui yom
Dios, Dios mi' yubiben i t'an jini winic. 32 C'alal ti'
cajibal pafiimil ma'anic majch tsa' mejli i camben
i wut xpots' che' xpots' tsi' yila pafiimil. 33 Machic
chocbil tilel ti Dios jini winic, ma'anic chuqui mi
mejlel 1 mel. Che' tsi' yala jini tsa' ba c'oti 1 wut.
34]ini judiojob tsi' jac'beyob: Jatet cabal jax a mul
tsa' wila pafiimil. ¢Mu' ba a cantesafion lojon?
che'ob. Tsi' chocoyob loq'uel.

Xpots'ob ti' pusic'al

35Tsi'yubi Jesus chocbilix loq'uel jini winic. Tsa'
majli i taj. Tsi' sube: ¢Mu' ba a fiop 1 Yalobil Dios?
che'en. 36 Jini winic tsi' yala: Maestro, ¢majqui
jini, cha'an mic fiop? che'en. 37 Jesus tsi' sube:
Tsa'ix a q'uele. Jifiach woli ba i pejcafiet, che'en.
38 Jini winic tsi' yala: Mic fopet, ¢ Yum, che'en. Tsi'
ch'ujutesa Jesus.

39Tesus tsi' sube: Tsa' tiliyon ti melojel ti pafiimil
cha'an mi' c'otelob i wut jini mach ba wefiobic 1
wut, yic'ot cha'an mi' yochelob ti xpots' jini weiio'
ba i wut, che'en Jesus. 40Ya' afiob fariseojob yic'ot
Jesus. Tsi' yubibeyobit'an. Tsi' subeyob: ¢{Xpots'on
ba lojon ja'el? che'ob. 41 Jesus tsi' subeyob:
Xpots'eticla, ma'anic 1a' mul. Pero mi la' lon al

woli' c'otel 1a' wut. Jini cha'an chan an la' mul,
che'en.

10

Lajiya cha'an corral ba'an tifiame’

1Tsujm, isujm mic subefietla: Jini mach ba anic
mi' yochel ti' ti' corral ba'an tifiame’, jini mu' ba
1 letsel ochel ti pam corral jifiach xujch’, jifiach
xchilofiel. 2Jini mu' ba i yochel ti' ti' corral jifiach
xcanta tifiame'. 3Jini xcanta corral mi' jamben jini
xXcanta tifiame'. Jini tifiame' mi' yubiben i t'an i
yaj cantaya. Mi' pejcan i tifiame' ti' c'aba’. Mi' pay
loq'uel. 4 Che' mi' yujtel i pay loq'uel mi' majlel ti
Naxan. Jini tifiame' mi' tsajcan jini xcanta tifiame'
come mi' camben i t'an. 5 Ma'anic mi' tsajcan
yamba winic. Mi' puts'tan, come ma'anic mi'
camben i t'an. 6 Che' tsi' cha'le t'an Jesus ti lajiya.
Jini fariseojob ma'anic tsi' ch'ambeyobisujmit'an.

Jesus jini wen ba Xcanta tifiame’

7 Jini cha'an Jesus tsi' cha' subeyob: Isujm,
isujm mic subefietla: Jofion i Ti'on ba' mi' yochel
tifiame'. 8 Pejtelel tsa' ba tiliyob ti fiaxan xujch'ob,
xchilofielob. Jini tifiame' ma'anic tsi' jac'beyob.
9Jofion i Ti'on ba' mi' yochel tifiame'. Jini mu' ba
iyochel ti jofion mi caj i coltantel. Mi' caj ti ochel.
Mi' caj ti loq'uel. Mi caj i taj wen ba jam. 10 Mi'
tilel xujch' cha'an mi' xujch'in. Mi' tilel i tsansan.
Mi' tilel i jisan. Jofion tsa' tiliyon cha'an mi' tajob i
cuxtalel, cha'an on mi' tajob pejtelel chuqui wen.

11 Jofion jini wen ba Xcanta tifiame'on. Jini wen
ba Xcanta tifiame' mi' yac' 1 ba ti chamel cha'an
i tifame'. 12 Jini mu' ba i cantan tifiame' cha'an

ganar mach i yumic tifiame'. Ma'anic mi' cantan.
Che' mi' q'uel bate'el ts'1' mu' ba i tilel, mi' cay
tifiame’, mi' cha'len puts'el. Jini bate'el ts'i' mi'
chuc. Mi' pam puc. 13]Jini mu' ba i cha'len ga-
nar mi' puts'el come woli jach ti ganar. Ma'anic
mi' c'uxbin tifiame'. 14 Jofion jini wen ba Xcanta
tifiame'on. Mjj can c tifiame'. C tifiame' mi' cafion.
15 Che' ja'el mi' cafion ¢ Tat. Mij can ¢ Tat. Mi cac'
¢ ba ti chamel cha'an jini tifiame'. 16 Anto yamba c
tifiame' mach ba ochemic ti jini corral. Wersa mic
pay tilel ja'el. Mi cajiyubin c t'an. Junmojt jach mi
caj ilu’ ajiielob yic'ot juntiquil Xcanta tifiame'.

177ini cha'an ¢ Tat mi' c'uxbifion come mi cac' ¢
ba ti chamel cha'an mic cha' cuxtiyel. 18 Ma'anic
majch mi' yac'on ti chamel. Mic bajfiel ac' ¢ ba
ti chamel. An c p'atalel cha’'an mi cac' ¢ ba, an
ja'el ¢ p'atalel cha'an mic cha' cuxtiyel. Jifiach
que'tel tsa' ba aq'uentiyon cha'an c Tat, che'en
Jesus. 19 Cha'chajp tsa' cha' cajiyob ti t'an cha'an
i t'an Jesus. 20 Cabal winicob tsi' yalayob: An i
xibajlel. Sojquem ijol. ¢Chucoch mila' chan ubin?
che'ob. 21Yafio' ba tsi' yalayob: Mach che'ic mi'
cha'len t'an winic am ba i xibajlel. ¢Mejl ba i
camben i wut xpots' jini xiba? che'ob.

Judiojob tsi' ts'a'leyob Jestus

22'Woli' melob i q'uifiilel Templo ya' ti Jerusalén.
I yorajlelix tsafial. 23 Jesus tsa' fiumi ti Templo. Tsa'
tili ti corredor i melbal ba Salomoén. 24]ini judiojob
tsi' joyoyob Jesus. Tsi' c'ajtibeyob: ¢Jayp'ejl to ora
mi caj la wac'on lojon ti tsic pusic'al? Mi Cristojet,
jini Yajcabil ba, subefion lojon ti jamal, che'ob.

25 Jesus tsi' jac'beyob: Tsa'ix ¢ subeyetla.
Ma'anic mi la' fiop. Que'tel mu' ba ¢ cha'len ti'
c'aba’ ¢ Tat mi' yac'on ti cajfiel cha'an mi la' fia'tan
majquiyon. 26 Ma'anic mi la' fiop, come jatetla
mach c tifiame'eticla che' bajche' tsac subeyetla.
27 C tifiame'ob mi' yubibefion ¢ t'an. Jofion mij
cafiob. Mi' tsajcafiofiob. 28 Mi caq'uefiob i cuxtalel
mach ba anic mi' jilel. Ma'anic mi caj i jilelob ti
pejtelel ora. Ma'anic majch mi caj i chilbefiofiob
tij c'ab. 29 Ma'anic majch fiumen fiuc bajche’' ¢ Tat
tsa' ba 1 yaq'ueyofiob. Ma'anic majch mi mejlel i
chil c tifiame' ti' c'ab ¢ Tat. 30 Jofion quic'ot ¢ Tat
junlajalon lojon, che'en Jesus.

31 Jini cha'an jini judiojob tsi' cha' lotoyob xa-
jlel cha'an mi' julob. 32 Jesus tsi' subeyob: Tsac
pasbeyetla cabal wen ba c melbal ch'oyol ba tic Tat.
¢Cha'an ba jini wen ba ¢ melbal la' wom 1a' julon?
che'en. 33]ini judiojob tsi' jac'beyob: Ma'anic mic
julet lojon ti xajlel cha'an wen ba a melbal, pero
cha'an tsa' cha'le p'ajofiel. Come ma' cuy a ba ti
Dios che' winiquet jach, che'ob.

34 Jesus tsi' subeyob: ¢Mach ba ts'ijbubilic ti la’
mandar: “Tsac subu: Jatetla diosetla”? 35 Dios
tsi' pejca ti diosob jini winicob tsa' ba i yubibe-
yob i t'an Dios. Melelach mach mejlic ti jejmel
i Ts'ijbujel Dios. 36 Mi che'ach tsi' pejca winicob
Dios, ¢chucoch, che' jini, mi la' wal tsac cha'le
p'ajofiel cha'an tsac subeyetla i Yalobilon Dios?
Chocbilon tilel i cha'an ¢ Tat. Tsi' yajcayon. 37 Mi
ma'anic mic melben i ye'tel ¢ Tat, mach mi la'
fiopon. 38 Mi wolic melben i ye'tel ¢ Tat, anquese
ma'anic mi la' fiopon, fiopola que'tel cha'an mi la'

cafion, cha'an mila' fia'tan ti isujm ¢ Tat an ti jofion,
jofion afion tic Tat, che'en. 39 Jini judiojob tsi' cha'
Nopoyob i chuc, pero tsa' puts'iloq'uel ti' tojlelob.

40 Tsa' cha' majli ti junwejl Jordan ja' ba' tsa' caji
i yac' ch'’amja’ Juan. Tsa' jale Jesus ya'i. 41 Cabal
winicob X'ixicob tsa' tiliyob ba'an. Tsi' yalayob:
Isujm ma'anic tsi' pasa i yejtal i p'atalel Juan mi
junyajlic. Pejtelel chuqui tac tsi' subu Juan cha'an
Jesus puro isujm, che'ob. 42 Cabal tsi' fiopoyob Jesus
ya'l

11
Tsa' chami Ldzaro

IC'am juntiquil winicic'aba' Lazaro. Ya'an ti Be-
tania, ti' tejclum Maria yic'ot Marta, i chich Marfa.
2 (Jifiach Maria tsa' ba i bofio lac Yum ti perfume,
tsa' baisujcubeiyocti'tsutselijol. C'amiyascun.)
3Jini cha'an i yijti'afiob Lazaro tsi' chocoyob majlel
winic ba'an Jesus. Tsi' subeyob: C Yum awilan,
c'am jini mu' ba a c'uxbin, che'ob. 4 Che' ba tsi'
yubi Jesus, tsi' yala: Tsa' c'am'a cha'an mi' tsictiyel
ifiuclel Dios, mach cha'anic mi' chamel. Cha'afiach
mi' tsictiyelifiuclel i Yalobil Dios ti' c'amajel Lazaro,
che'en.

5 Jesus tsi' c'uxbi Marta yic'ot i yijts'in yic'ot
Lazaro. 6 Che' ba tsi' yubi c'am Ldzaro, tsa' to jale
Jesusyamba cha'p'ejl quinya' ba'an. 7Tiwi'il Jesus
tsi' sube xcant'afiob: Cha' conla ya'ti Judea, che'en.
8 Jini xcant'afiob tsi' subeyob: Maestro, maxto jali
tsi' fiopo 1 juletob ti xajlel. ¢Mu' ba a cha' majlel
ya'i? che'ob. 9Jesus tsi' jac'beyob: ¢Mach ba anic
lajchamp'ejl ora ti jump'ejl q'uin? Jini mu' ba i
cha'len xambal ti q'uifiil ma'anic mi' yajlel, come



JUAN 11:10 xliii JUAN 11:24

mi' q'uel i saclel pafiimil. 10 Jini mu' ba i cha'len
xambal ti ac'alel mi' yajlel, come ma'anic woli'
yajhiel ti' saclel pafiimil, che'en Jesus.

11 Che' ba tsa' ujti i sub jini t'an tsi' subeyob:
Wayalix lac pi'al Lazaro. Mic majlel c fiijcan cha'an
mi' ch'oyjel ti wayel, che'en. 12 Jini xcant'afiob i
cha'an tsi' subeyob: C Yum, mi wayalix mi' caj ti
lajmel i chamel, che'ob. 13 Jesus tsi' cha'le lajiya
che' ba tsi' yala wayal Lazaro che' chamenix. Jini
xcant'afiob tsi' lon fia'tayob ti' pusic'al wolix i c'aj i
yo Ldazaro ti wayel. 14]Jini cha'an Jesus tsi' subeyob
ti toj cha'an mi' ch'ambefiob isujm: Chamenix
Lézaro, che'en. 15 Tijiciayon cha'an mach ya'ic
aflon, come che' jini mi caj la' fiop. Conixla ya'
ba'an, che'en. 16 Tomds, mu' ba i pejcantel ti xloj
cha'an i pi'alob, tsa' caji i subefiob: Conla ja'el
cha'an milac chamel yic'ot, che'en.

Jesus Xtech Ch'ujlelal

17Che' ba tsa' c'oti Jesus, tsi' subeyob champ'ejlix
q'uin mucul Lazaro. 18 Lac'al Betania ti Jerusalén,
che' bajche’ jump'ejl legua. 19 An cabal judiojob
tsa' ba tiliyob ba'an Marta yic'ot Maria cha'an mi'
Nuq'uesaberfiob i pusic'al che' chamenix Lazaro.

20 Che' ba tsi' yubi Marta woli' tilel Jesus, tsa'
loq'ui majlel i taj. Buchul tsa' cale Maria ti' yotot.
21 Marta tsi' sube Jesus: C Yum, wa'ic afiet ma'anic
tsa' chami cascun. 22 Pero cujil mi caj i yaq'uefiet
Dios pejtelel mu' ba a c'ajtiben, che'en. 23 Jesus
tsi' sube: Mi caj i cha' ch'ojyel a wascun, che'en.
24 Marta tsi' sube: Cujil mi caj i cha' ch'ojyel ti jini
cojix ba q'uin, che'en.

25 Jesus tsi' sube: Jofion Xtech Ch'ujlelalon, i
cuxtalelon jini afio' ba ti pafiimil. Jini mu' ba 1
Nopon, anquese mi' chamel, mi caj i cha' cuxtiyel.
26 Pejtelel afio' ba i cuxtalel mu' ba i fiopofiob,
ma'anic mi' cajelob ti chamel ti pejtelel ora. ¢;Mu'
ba a fiop jini? che'en Jesus. 27 Marta tsi' sube: Mu'
cu, ¢ Yum. Tsa'ix ¢ fiopo Cristojet, i Yalobilet Dios
tsa' ba tiliyet ti pafiimil, che'en.

Tsi'cha'le uq'uel Jesus ya' ba' mucul Ldzaro

28 Tsa' ujti ti t'an Marta, tsa' majli. Tsi' mucul
paya majlel Maria i yijts'in. Tsi' sube: Wa'an lac
Maestro. Woli' payet, che'en. 29 Che' ba tsi' yubi
Maria, tsa' ch'ojyi ti ora. Tsa' majli ba'an Jesus.
30 Maxto ochemic Jesus ti tejclum. Ya'to an ba' tsi'
taja Marta. 31]ini judiojob woli ba i fiuq'uesabefiob i
pusic'al Maria ya' ti' yotot tsi' q'ueleyob che' ba tsa'
bac' ch'ojyi Maria, che' ba tsa' loq'ui majlel. Tsa'
caji 1 tsajcafiob majlel come tsi' yalayob: Mi' caj ti
uq'uel ya' ti mucoiiibal, che'ob.

32 Maria tsa' c'oti ba'an Jesus. Che' ba tsi' q'uele,
tsi' flocchoco 1 ba ti' tojel Jesus. Tsi' sube: C
Yum, wa'ic afiet ma'anic tsa' chami cascun, che'en.
33 Jesus tsi' q'uele woli ti uq'uel Maria, woliyob
ti uq'uel judiojob ja'el tsa' ba tiliyob yic'ot. Tsi'
p'unta ti' pusic'al. Tsi' mele i pusic'al. 34 Jesus
tsi' c'ajtibeyob: ¢Baqui tsa' 1a" wac'a? che'en. Tsi'
subeyob: C Yum, la' q'uele, che'ob. 35 Tsi' cha'le
uq'uel Jesus. 36 Jini judiojob tsi' yalayob: La' wilan
c'uxatax tsi' yubi, che'ob. 37 Lamital tsi' yalayob:
Jini tsa' ba i cambe i wut xpots', ¢mach ba anic tsa'
mejli i coltan Lazaro cha'an ma'anic mi' chamel?
che'ob.

Tsa’' ch'ojyi Lazaro

38 Jesus tsi' cha' mele i pusic'al. Tsa' tili ti
mucofiibal. Ch'en jini mucofiibal. An jump'ejl
xajlel fiacal ti' ti'. 39 Jesus tsi' yala: Loc'sanla jini
xajlel, che'en. Marta, i yijti'an jini tsa' ba chami
tsi' sube: C Yum, tuwix, come champ'ejlix q'uin
mucul, che'en. 40Jesus tsi' sube: ;Mach ba anic tsac
subeyetmu'to caja q'uelifiuclel Dios miwola' fiop?
che'en.

41Tsi'loc'sayob xajlel ti' ti' ba' tsa' ajqui chamen
ba. Jesus tsi' letsa i wut ti chan. Tsi' subu: Wocolix
a wala c Tat, come tsa' wubibeyon c t'an. 42 Cujil
ma' wubibefion ¢ t'an ti pejtelel ora. Tsa' jach c
subeyet jini t'an cha'an mi' yubifiob jini afio' ba tic
joytilel, cha'an mi' fiopob tsa' chocoyon tilel, che'en
Jesus. 43 Che' ba tsa'ix ujti i sub, c'am tsi' cha'le
t'an Jesus: Ldazaro, 1a' ti loq'uel, che'en. 44 Jini tsa'
ba chami tsa' loq'ui tilel, bac'al i ¢'ab i yoc ti pisil.
Mosol i wut ti pisil. Jesus tsi' subeyob: Tiquila. La'
majlic, che'en.

Tsi' temeyob i t'an cha'an mi' chucob Jesus
(Mt.26.1-5; Mr. 14.1-2; Lc. 22.1-2)

45 Cabal judiojob tsa' ba tiliyob ba'an Maria tsi'
q'ueleyob chuqui tsi' cha'le Jesus. Tsi' fiopoyob.
46 Lamital tsa' majli i subefiob fariseojob chuqui
tsi' mele Jesus. 47 Jini cha'an tsi' tempayob i ba
fiuc ba motomajob yic'ot fariseojob. Tsi' yalayob:
¢Chuqui yom mi lac mel? che'ob. Come cabal mi’
pasiyejtalip'atalel jini winic. 48 Mima'anic milac
tic', mi caj 1 fiopob pejtelel winicob x'ixicob. Mi ca]
i tilelob romanojob, mi caj i chilob la que'tel yic'ot
lac lumal, che'ob.

49 Juntiquil motomaj i c'aba' Caifés, tsa' ba i
cha'le i ye'tel ti c'ax fiuc ba motomaj ti jini jach
ba jabil, tsi" subeyob: Ma'anic chuqui la' wujil
jatetla. 50 Ma'anic mi la' fia'tan uts'at mi' chamel
juntiquil winic cha'an i q'uexol pejtelel winicob
x'ixicob cha'an ma'anic mi lac laj jilel ti lac lumal,
che'en. 51 Mach tilemic jini t'an ti' bajfiel pusic'al.
Pero cha'an tsi' cha'le i ye'tel ti fiuc ba motomaj ti
jini jabil, jini cha'an tsi' yala mi caj i chamel Jesus
cha'aniq'uexol winicob x'ixicob ti' lumal. 52Come
wersa mi' chamel Jesus, mach cha'anic jach jini
afio' ba ti' lumal, pero cha'an mi' tempafiob ti
junmoijt i yalobilob Dios tsa' ba pam pujquiyob.
53Ti jini jach ba ora tsa' caji i comol pejcafiob i ba
ti jujump'ejl q'uin cha'an mi' fia'tafiob bajche’ mi
mejlel i tsansafiob Jesus.

54 Jini cha'an Jesus ma'anic tsi' chan cha'le
xambal ya' ba'an judiojob. Tsa' loqui ya'i. Tsa'
majlititejclumic'aba’ Efrainlac'al tijochol balum.
Ya'i tsa' ajni yic'ot xcant'afiob i cha'an.

55 Lac'alix i q'uifiilel Pascua mu' ba i melob
judiojob. Che' maxto tilemic jini Pascua, bajc'al
winicob x'ixicob tsa' loq'uiyob ti' lumal ba' chu-
mulob cha'an mi' majlelob ti Jerusalén, cha'an mi'
pocob i ba cha'an Pascua. 56 Jini judiojob tsa' caji
1 saclafiob Jesus. Tsi' pejcayob i ba che' wa'alob
ti Templo: ¢Chuqui mi la" wal? ¢Mach ba anic mi
caj i tilel Jesus i q'uel q'uin? che'ob. 57 Jini fiuc ba
motomajob yic'ot fariseojob tsi' yac'ayob mandar
cha'an mi' tile]l winic i subefiob mi an majch yujil
baqui an Jesus, come yomob i fiup'.

Tsi' mulu ts'ac ti Jests ya' ti Betania
(Mt. 26.6-13; Mr. 14.3-9)

1 Che' yom to wacp'ejl q'uin cha'an mi' cajel i
q'uifiilel Pascua, Jesus tsa' tili ti Betania ba'an jini
Lazaro tsa' ba chami, tsa' ba cha' tejchi ch'ojyel
ba'an chamefio' ba. 2 Ya'i tsi' melbeyob q'uin.
Marta tsi' we'sayob. Ya' buchul Lazaro yic'ot Jesus
yic'ot yafio' ba ti' t'ejl mesa. 3 Maria tsi' ch'ama ojlil
kilo perfume i c'aba’ nardo wen letsem ba i tojol.
Tsi' bombe i yoc Jesus. Tsi' sujcube i yoc ti' tsutsel
ijol. Tsa' wen pujqui i yujts'il perfume ti pejtelel i
mal otot.

4Juntiquil xcant'an i cha'an Jesus, i c'aba’ Judas
Iscariote, i yalobil Simon, jifiach mu' ba caj 1 yac'
Jesus ti' c'ab i contra, tsi' yala: 5 ;Chucoch ma'anic
tsa' chojni jini perfume ti jo'lujunc'al denario
cha'an mi la caq'uen taq'uin jini mach ba afiobic
i chuba'an? che'en. 6 Che' tsi' yala Judas. Pero
ma'anic tsi' p'unta jini mach ba afiobic i chuba'an.
Che' jach tsi' yala come xujch'. Cantabil i cha'an
jini bolsa ba' tsi' yotsayob taq'uin. Tsi' bajfiel c'afia
lamital. 7 Jesus tsi' sube: Mach a tic' jini x'ixic.
Lotol 1 cha'an jini perfume cha'an i yorajlel che'
mic mujquel. 8 Come ti pejtelel ora afiob la' wic'ot
jini mach ba afiobic i chuba'an. Jofion mach ti
pejtelelic ora wa' afion la' wic'ot, che'en.

9 Cabal judiojob tsi' yubiyob ya'ach an Jesus.
Tsa' tiliyob, mach cha'anic jach mi' q'uelob Jesus
pero cha'an mi' q'uelob Lazaro ja'el tsa' ba i teche
ch'ojyel ba'an chamefio' ba. 10 Jini fiuc ba mo-
tomajob tsi' comol pejcayob i ba cha'an yomob i

tsansan Ldzaro ja'el. 11 Come cabal judiojob tsa' ba i
q'ueleyob Lazaro tsi' caya i tsajcafiob jini motoma-
job. Tsi' fiopoyob Jesus.

I subentelinfiuclel che' ba tsa' ochi ti Jerusalén
(Mt.21.1-11; Mr. 11.1-11; Lc. 19.28-40)

12 Ti yijc'alal cabalob tsa' tiliyob ti q'uifiijel. Tsi'
yubiyob wolix i tilel Jesus ti Jerusalén. 13 Tsi'
ch'amayob 1 yopol ch'ib. Tsa' majli i tajob tilel
Jesus. C'am tsi' cha'leyob t'an: Cotafiet. La' sujbic
a fuclel, jatet mu' ba a tilel ti' c'aba’ lac Yum, 1
Reyet Israel, che'ob. 14Jesus tsi' taja tsiji' ba burro.
C'achal tsa' tili che' bajche’ ts'ijbubil: 15 “Mach mi
la' cha'len baq'uen, x'ixicob ya' ba afietla ti Sion.
Awilan, tal la' Rey c'achal ti tsiji' burro”. Che'ach
ts'ijbubil. 16 Jini xcant'afiob i cha'an ma'anic tsi'
haxan ch'ambeyob isujm chuqui woli' yujtel. Ti
wi'll che' ba tsa' aq'uenti i fiuclel Jesus, tsi' fia'tayob
chuqui tac ts'ijbubil cha'an Jesus yic'ot chuqui tac
tsa' tumbenti ti pafiimil.

17 Cabal winicob tsa' ba i pi'leyob majlel Jesus
che' ba tsi' paya loq'uel Lazaro ti mucofiibal che’
ba tsi' teche ch'ojyel ba'an chamefio' ba, tsa' caji i
subob chuqui tsi' q'ueleyob. 18]Jini cha'an cabal
tsa' majliyob i taj tilel Jesus ti bij, come tsi' yubiyob
bajche' tsi' pasa i yejtal i p'atalel. 19]ini fariseojob
tsa' caji i subefiob i ba: La' wilan, ma'anic chuqui
tsa' mejli lac cha'an. Ti pejtelel pafiimil woli' tsaj-
cafiob Jesus, che'ob.

Yomob i q'uel Jestis
20 An griegojob ja'el tsa' ba tiliyob ti q'uifiijel
cha'an mi' cha'lefiob ch'ujutesaya. 21 Tsa' tiliyob
ba'an Felipe ch'oyol ba ti Betsaida ya' ti Galilea.

Tsi' subeyob: Maestro, com j q'uel lojon Jesus,
che'ob. 22 Tsa' majli Felipe i suben Andrés. Andrés
yic'ot Felipe tsa' majli i subefiob Jesus.

23 Jesus tsi' jac'beyob: I yorajlelix mi caj i
yaq'uentel i fiuclel i Yalobil Winic. 24 Isujm, isujm
mic subefietla: Mi ma'anic mi' yajlel ti lum i bac'
trigo, mi ma'anic mi' pajq'uel, to'ol che' jach mi'
yajiel. Mi tsa' majcuyi ti lum, mi' pasel. Mi'
yac' cabal i wut. 25 Jini mu' ba i bajfiel c'uxbin i
cuxtalel mi caj i sat. Jini mu' baits'a'len i cuxtalel
ti pafiimil woli' cantan i cuxtalel mach ba anic mi'
jilel. 26 Majqui jach yom i cha'libefion que'tel, 1a' i
tsajcafion. Ya' ba' afion mi caj i yajfiel ¢ winic ja'el.
Mi an majch mi' cha'libefion que'tel, fiuc mi caj i
q'uejlel cha'an c Tat.

27Wen ch'ijiyem jax woli cubin tic pusic'al wale.
¢Chuqui yom mic sub? ¢Yom ba mic sub: “C Tat
coltafion cha'an ma'anic chuqui mi' yujtel ti ili
ora”? Mach che'iqui come tsa' tiliyon cha'an mic
chamel ti ili ora. 28 C Tat, pasa i fiuclel a c'aba’,
che'en Jesus. Jini cha'an tsa' tili t'an ch'oyol ba ti
panchan. Tsi' yala: Tsa'ix ¢ pasaifiuclel j c'aba’. Mi
caj c cha' pas, che'en. 29]ini afio' ba yic'ot Jesus tsi'
yubiyob t'an. Tsi' yalayob: I t'afiach chajc, che'ob.
Yafio' batsi' yalayob: Juntiquil dngel tsi' pejca Jesus,
che'ob. 30 Jesus tsi' subeyob: Ma'anic tsa' tili jini
t'an cha'afion, pero tsa' tili cha'afietla. 31 Wale mi
caj 1 mejlelob winicob x'ixicob ti pafiimil cha'an
i mul. Wale mi caj i chojquel loq'uel i yum jini
pafiimil. 32 Jofion che' mic letsantel ti pafiimil, mi
caj ¢ pay tilel pejtelel winicob x'ixicob ba' afion.
33 Tsi' subeyob jini t'an cha'an mi' ch'ambefiob

isujm bajche’' mi' caj ti chamel.

347ini ya' ba afiob tsi' jac'beyob: Tsa cubi lojon
mi caj i yajfiel jini Cristo ti pejtelel ora. ¢Chucoch
ma' wal wersa yom mi' letsantel 1 Yalobil Winic?
¢Majqui jini i Yalobil Winic? che'ob. 35 Jesus tsi'
subeyob: Mach jalix wa'an i saclel pafiimil la'
wic'ot. Cha'lenla xambal che' anto i saclel pafiimil
la" wic'ot ame mi' tajet ic'ch'ipan ba pafiimil, come
jinimu'baicha'len xambal tiic'ch'ipam ba pafiimil
mach yujilic baqui mi' majlel. 36 Che' anto i saclel
pafiimil 1a' wic'ot, fiopola i saclel pafiimil. Che' jini,
i yalobiletla i saclel pafiimil. Tsa' ujti ti t'an Jesus.
Tsa' majli. Tsi' macaiba.

Jini judiojob mach yomobic i fiop

37 Anquese cabalix i yejtal i p'atalel tsa' ba i
pasa ti' wutob, ma'anic tsi' fiopoyob. 38 Che' jini,
tsa' ts'actiyl jini t'an subil ba 1 cha'an jini x'alt'an
Isaias: “C Yum, ¢majqui tsi' fiopo lac t'an? ¢Majqui
tsi' q'uelbe i p'atalel lac Yum?” che'en. 39 Jini
cha'an ma'anic tsa' mejli i fiopob, come Isaias tsi'
subu: 40 “Lac Yum tsi' yotsayob ti xpots'. Tsi'
tsats'esabeyob i pusic'al, ame i q'uelob ti" wut,
ame i ch'ambefiob isujm ti' pusic'al, cha'an mi'
sutq'uifiob i ba, cha'an mic lajmesafiob”. 41 Che'i
tsi' cha'le t'an Isaias cha'an tsi' wan q'uelbe i fiuclel
Jesus.

42 An yumalob ja'el tsa' ba i fiopoyob Jesus.
Ma'anic tsi' subuyob i ba ame chojquicob loq'uel ti
sinagoga, come tsi' bac'fiayob fariseojob. 43 Come
tsa' jach i mulayob i fiuclel ti' tojlel winicob.
Ma'anic tsi' mulayob i fiuclel ti Dios.

44 C'am tsi' cha'le t'an Jesus: Jini mu' ba i fiopon,
mach cojic jach mi' fiopon. Mi' fiop ¢ Tat tsa’' ba 1
chocoyon tilel. 45 Jini mu' ba i q'uelon mi' q'uel
c Tat tsa' ba i chocoyon tilel. 46 Jofion i saclelon
pafimil. Tsa' tiliyon ti pafiimil cha’an ma'anic mi'
caytal tiic'ch'ipan ba pafiimil jini mu' ba i fiopon.

47Ma'anic mic mel jini mu' ba i yubibefion c t'an
mach ba anic mi' jac'. Ma'anic tsa' tiliyon cha'an
mic mel jini afio' ba ti pafiimil. Tsa' tiliyon cha'an
mij coltafiob. 48 Jini mach ba yomic i fiopon, mach
ba anic mi' jac'befion ¢ t'an, mi caj i toj. Jifiach
c t'an mu' ba caj i tsictesaben i mul ti jini cojix
ba q'uin. 49 Come mach tilemic c t'an tic bajfiel
pusic'al. CTattsa' baichocoyon tilel tsi' yaq'ueyon
mandar cha'an chuqui yom mic sub. 50 Cujil
jifiach i mandar Dios cha'an mi caq'uefiob winicob
x'ixicobicuxtalel mach ba anicmi'jilel. Jini cha'an
che'ach mic sub che' bajche’ tsi' subeyon c Tat,
che'en Jesus.

13

Jestus tsi' pocbeyob i yoc xcant'afiob

1 Che' maxto tilemic i q'uifiilel Pascua, yujilix
Jesus tsa'ix tili i yorajlel cha'an mi' cay pafiimil,
cha'an mi' majlel ba'an i Tat. Tsi' c'uxbi i cha'afio'
ba ti pafiimil. Ma'anic tsi' caya i c'uxbifiob. 2 Tsa'
ujtiyob ti we'el. Jini xiba tsi' fiijjcabe 1 pusic'al
Judas, i yalobil Simoén Iscariote, cha'an mi' yac'
Jesus ti' c'ab i contra. 3 Yujil Jesus anix ti' wenta
pejtelel chuqui tac an come i Tat tsi' yaque. Yujil
ja'el tsa' tili ti Dios, yujil ya' mi' cha' majlel ba'an
Dios. 4Tsa' ch'ojyiti mesa. Tsi'jochoibujc. Tsi' wel

cacha sujco’ c'abal ti' fiac'. > Tsi' jebe ja' ti poc'. Tsa'
cajiipocbenobiyoc xcant'afiob. Tsi' sujcubeyob ti
jini pisil tsa' ba i cacha ti' fiac'.

6 Tsa' tili Jesus ba'an Simon Pedro. Pedro tsi'
sube: C Yum, ¢mu' ba' caj a pocbefion coc? che'en.
7Jesus tsi' sube: Jini mu' ba ¢ cha'len, ma'anic ma'
ch'amben isujm wale. Ti wi'il mi caj a ch'amben
isujm, che'en. 8 Pedro tsi' sube: Ma'anic mi caj
a pocbefion coc ti pejtelel ora, che'en. Jesus tsi'
sube: Mi ma'anic mic poquet, mach c cha'afietic,
che'en. 9 Simén Pedro tsi' sube: C Yum, mach jinic
jach coc yom ma' poc. Poco ja'el j c'ab yic'ot ¢
jol, che'en. 10 Jesus tsi' sube: Jasal mi' pocbentel
1 yoc jini pochilix ba. Che' jini, saquix ti pejtelel.
Jatetla saquetla, pero mach pejteleticla, che'en
Jesus. 11 Come yujil Jesus majquimicajiyac'ti' c'ab
icontra. Jini cha'an tsi' subu: “Mach pejteleticla”.

12 Che' ba tsa' ujti i pocbefiob i yoc, tsi' cha'
ch'ama 1 bujc. Tsa' cha' buchle. Tsi' c'ajtibeyob:
¢La' wujil ba chuqui tsac melbeyetla? 13 Mi 1a'
pejcafion ti la' Maestro yic'ot ti la' Yum. Uts'at
chuqui mi la' wal, come isujm jofionach. 14 Mi
tsa'ix ¢ pocbeyet la' woc jofion, la' Yumon, la' Mae-
strojon, che'ach yom mi la' pocben la' ba la" woc.
15Tsac pasbeyetla chuqui wen cha'an che'ach yom
mila' mel jatetla ja'el che' bajche’ tsac melbeyetla.
16 Isujm, isujm mic subefietla: Jini mu' ba i melben
i ye'tel i yum, mach fiumen fiuquic bajche' i yum.
Jini chocbil ba majlel mach fiumen fiuquic bajche’
jini tsa' ba i choco majlel. 17 Mi la' wujilach chuqui
tsac subeyetla, tijicfiayetla che' mila' mel.

18 Ma'anic mic pejcafietla ti 1a' pejtelel. Cujil

majqui tsac yajca cha'an mi' ts'actiyel i Ts'ijbujel
Dios mu' ba i yal: “Jini tsa' ba i c'uxu waj quic'ot
tsi' contrajiyon”. Che'ach ts'ijjbubil. 19 Tsa'ix c
subeyetla che' maxto ujtemic. Che' mi' yujtel mi
caj la' fiop Cristojon. 20 Isujm, isujm mic subefietla:
Jini mu'baipay ochel c winic mu' ba ¢ choc majlel,
woli' payon ochel ja'el. Jini mu' ba i payon ochel
woli' pay ochel c Tat ja'el tsa' ba i chocoyon tilel,
che'en.

Jestus tsi' wan ala bajche’ mi caj i yajq'uel ti' c'ab i
contra

(Mt.26.21-25; Mr. 14.17-21; Lc. 22.21-23)

21 Che' ba tsa' ujti i sub jini t'an Jesus, wen
ch'ijiyem tsa' caji i yubin ti' pusic'al. Tsi' subu:
Isujm, isujm mic subefietla, juntiquil wa' ba an la'
wic'ot mi cajiyac'on ti' c'ab j contra, che'en. 22Jini
xcant'afiob tsi' q'ueleyob i ba. Mach yujilobic ma-
jqui. 23 Jesus c'uxatax tsi' yubi juntiquil xcant'an i
cha'an ya' ba buchul, Iac'al ti' t'ejl. 24 Simén Pedro
tsi' pasbe ic'ab jini xcant'an buchul ba ti' t'ejl Jesus
cha'an mi' c'ajtiben majqui jini mu' ba caj iyac' ti'
c'ab i contra. 25 Jini ya' ba buchul ti' t'ejl Jesus tsi'
sube: C Yum, ¢majqui? che'en. 26 Jesus tsi' jac'be:
Jifiach mu' ba caq'uen ts'ajbil ba waj, che'en. Che'
ba tsa' ujti 1 ts'aj waj, tsi' yaq'ue Judas i yalobil
Simon Iscariote. 27 Che' ba tsi' ch'ama jini ts'ajbil
ba waj Judas, tsa' ochi Satands ti' pusic'al. Jesus
tsi' sube: Jini mu' ba caj a cha'len, cha'len ti ora,
che'en. 28]ini afio' ba ti' t'ejl mesa mijuntiquilic tsi'
ch'ambe isujm chucoch tsi' sube jini t'an. 29 Come
ojlil tsi' yalayob ti' pusic'al, tic'al mi ]esus tsi' sube
Judas i man chuqui tac yom cha'an q'uin, come
jini Judas woli' cantan jini bolsa. Tsi' cha' fia'tayob,

tic'aAlmitsi'subeiyaq'uentaq'uinjinimachbaanic
i chuba'an. Che' tsi' yalayob ti' pusic'al. 30 Che' ba
tsa' ujti i ch'am ts'ajbil ba waj Judas, tsa' loq'ui ti
ora. Ac'alelix.
Tsiji' ba mandar

31 Che' loq'uemix Judas, Jesus tsi' yala: Wale
tsa'ix aq'uenti i fiuclel i Yalobil Winic. Tsa'ix pasle
i fiuclel Dios ti' Yalobil. 32 Mi tsa'ix pasle i fiuclel
Dios ti' Yalobil, mi caj i pastal i fiuclel i Yalobil ti
Dios. Dios mi' caj i bac' tsictesan i fiuclel i Yalobil.
33 Calobilob, jumuc' jach wa' afion la' wic'ot. Mi caj
la' sajcafion. Che' bajche’ tsac sube judiojob, che'
ja'el mic subefietla: Ya' ba' mic majlel, mach mejlic
la' majlel. 34 Mi caq'uefietla tsijib mandar: C'uxbin
la' ba. Che'bajche’ tsaj c'uxbiyetla, che' yom mi'la’
c'uxbin la' ba. 35 Che' jini, pejtelel winicob mi caj i
Na'tafiob xcant'afietla c cha'an che' mila' c'uxbin la'
ba, che'en Jesus.

Pedro mi caj i yalmach i cafiayic Jesus
(Mt.26.31-35; Mr. 14.27-31; Lc. 22.31-34)

36 Simo6n Pedro tsi' c'ajtibe: C Yum, ¢baqui ma'
majlel? che'en. Jesus tsi' jac'be: Ya' ba' mic majlel
maxto anic mi mejlel a tsajcafion majlel, che'en.
37 Pedro tsi' sube: C Yum, ¢chucoch maxto mejlic ¢
tsajcafiet majlel? Mi caj cac' c batichamel cha'afiet,
che'en. 38 Jesus tsi' sube: ¢Mu' ba a wac' a ba ti
chamel cha'afion? Isujm, isujm mic subefiet, che’
maxto anic tsi' cha'le uq'uel tat mut, uxyajl mi caj
a sub mach a cafiayonic, che'en.

14

Jesusyic'oti Tat

1 Mach 1a' mel la' pusic'al. Mi la' fiop Dios.
Nopoyon ja'el. 2 Ti' yotot ¢ Tat an cabal chumlibal.
Machic an chumlibal, tsac subeyetla, come mic
majlel c chajpabefietla 1a’ wajiiib. 3 Mi tsa'ix majli
c chajpan la' wajiiib, cha' talon c payetla majlel ba'
afion, cha'an ya' ba' afion, ya' afietla ja'el. 4 La' wujil
baqui mic majlel. Cafial 1a' cha'an i bijlel, che'en.
> Tomas tsi' sube: C Yum, mach cujilic lojon baqui
ma' majlel. ¢Bajche' mi mejlel j can lojon i bijlel?
che'en. 6Jesus tsi' sube: Jofionibijlelonisujmlelon,
i cuxtalelon. Ma'anic majch mi' c'otel ba'an c Tat,
jini jach am ba tic wenta. 7 Tsa'ic 1a' cafiayon, tsa'
la' cafia ¢ Tat ja'el. Wale cafialix 1a' cha'an c Tat.
Tsa'ix 1a' q'uele, che'en.

8 Felipe tsi' sube: C Yum, pasbefion lojon a Tat.
Jasal mi tsa' pasa, che'en. 9 Jesus tsi' sube: Cabalix
ora wa' afion la' wic'ot. (Mach ba anic tsa' cafiayon,
Felipe? Jini tsa' ba i q'ueleyon, tsa'ix i q'uele c Tat.
¢Chucoch ma' wal, che'jini: “Pasbefion lojon a Tat”?
che'et. 10 ;Mach ba anic ma' fiop afion tic Tat, c Tat
an ti jofion? Jini t'an mu' ba c subefietla, ma'anic
mic sub tic bajfielil. C Tat mu' ba i yajfiel ti jofion
woli' mel jini e'tel quic'ot. 11 Nopoyon, afion tic Tat, ¢
Tatan tijofion. Mima'anic mila'fiop c t'an, fiopoyon
cha'an que'tel. 12Isujm, isujm mic subefietla, jini
mu' ba 1 fiopon, mi caj i cha'len jini e'tel mu' ba ¢
cha'len ja'el. Numen fiuc bajche’ tsac cha'le mi caj
i cha'len, come mic majlel ba'an c Tat. 13 Pejtelel
chuqui tac mi la' c'ajtiben c Tat tij c'aba’, mi caj ¢
cha'len cha'an mi' tsictiyel i fiuclel ¢ Tat ti' Yalobil.
14 Mi an chuqui mi la' c'ajtin tij c'aba’, jofion mi caj
cjac'.



JUAN 14:15 Ivi JUAN 14:26

Jini Ch'ujul ba Espiritu

15 Mi c'ux mi la' wubifion, mi caj 1a' jac'befion
¢ mandar. 16 Jofion mi caj j c'ajtiben ¢ Tat. Mi
caj 1 yaq'uefietla yamba la' waj Pi'leya, cha'an mi’
yajfiella' wic'ot ti pejtelel ora. 17Jifiach jini Espiritu
mu' ba i pas i sujmlel Dios. Jini i cha'afio' ba
pafiimil mach mejlic i yaq'uentelob, come ma'anic
mi' q'uelob, ma'anic mi' cafiob ja'el. Jatetla mi la’
can, come mi' yajfiel 1a' wic'ot. Mi caj i yajfiel ti la’
pusic'al.

18 Ma'anic mi caj j cayetla ti meba'. Cha' talon
ba' afietla. 19 Jumuc' jach, ma'anic mi caj i chan
q'uelofiob jini afio' ba ti pafiimil. Jatetla mi la'
q'uelon. Cha'an cuxulon, mi caj la' taj 1a' cuxtalel
ja'el. 20Tijinijach ba q'uin mi caj la' fia'tan afion tic
Tat, afietla ti jofion, afion ti jatetla.

217ini mu' baican ¢ mandar, mu' baijac, jifiach
mu' ba i c'uxbifion. Jini mu' ba i c'uxbifion, mi caj i
c'uxbintel cha'an c Tat. Jofion mi caj j c'uxbin ja'el.
Mi caj caq'uefietlala’ wen cafion. Che' tsi' yala Jesus.
22 Yafiach ba Judas, mach jinic Judas Iscariote, tsi'
sube: C Yum, ¢chucoch mi caj a waq'uefion lojon ¢
wen cafiet, che' ma'anic ma' waq'uefiob i cafiet jinii
cha'afio' ba pafiimil? che'en Judas. 23Jesus tsi' sube:
Jini mu' ba i c'uxbifion mi cajijac'befion c t'an. Mi
caj i c'uxbintel cha'an ¢ Tat. Mi caj c tilel lojon
ba'an. Mi caj c cha'len lojon chumtal quic'ot. 24Jini
mach ba anic mi' c'uxbifion ma'anic mi' jac'befion
c t'an. Jini t'an tsa' ba la' wubi mach c cha'anic. I
cha'afiach c Tat tsa' ba i chocoyon tilel.

25 Tsac subeyetla jini t'an che' wa'to afion la'
wic'ot. 26 C Tat mi caj i choc tilel 1a' waj Pi'leya

tij c'aba’. Jifiach Ch'ujul ba Espiritu. Jini mi
caj 1 cantesafietla pejtelel chuqui an. Mi caj
1 yaq'uetietla 1a' cha' fa'tan pejtelel chuqui tsac
subeyetla.

27 Mic fiach'chocobefietla la' pusic'al. Jifiach i
niach'tilel ¢ pusic'al mu' ba caq'uefietla. Mach la-
jalic bajche’ mi la' taj ti pafiimil. Mach la' mel la'
pusic'al. Mach la' cha'len baq'uen. 28 Tsa' 1a' wubi
chuqui tsac subeyetla: “Mic majlel, pero mic cha'
tilel ba' afietla”. Tsa'ic la' wen c'uxbiyon, tijicfia la'
pusic'al cha'an tsac subeyetla mic majlel ba'an c
Tat, come fiumen fiuc ¢ Tat bajche’ jofion. 29 Wale
tsa'ix ¢ subeyetla che' maxto anic tsa' ujti, cha'an
mila' fiopon ba' ora mi' yujtel. 30 Mach chan cabalix
mic pejcafietla, come tal i yum pafiimil. Ma'anic
i p'atalel tij contra. 31 Mic cha'len che' bajche'
tsi' subeyon c Tat ti mandar cha'an mi' fia'tafiob ti
pejtelel pafiimil, c'ux mi cubin ¢ Tat. Ch'ojyenla.
Conla.

15

Jests jini Isujm ba Ac’

1Jofion jini Isujm ba Ac'on. C Tat jifiach Xpora.
2 Jini mi' tsep loq'uel pejtelel j c'ab mach ba anic
mi' yac' 1 wut. Pejtelel mu' ba i yac' i wut, mi
caj 1 porajin cha'an fiumen cabal mi' yac' i wut.
3 Saquetixla cha'an jini t'an tsa' ba ¢ subeyetla.
4 Ajfienla ti jofion. Jofion ja'el mi caj cajfiel ti jatetla.
I c'ab ac' ma'anic mi mejlel i yac' i wut ti' bajfielil,
che' ma'anic mi' yajfiel ti' yaq'uil. Che'ja'el jatetla
mach mejlic 1a' wac' 1a" wut, che' ma'anic mi la'
wajfiel ti jofion.

> Jofion jini Ac'on, jatetla j c'abetla. Jini mu' ba i
yajiiel ti jofion che' woli cajfiel ti jini winic, jifiach
mu' baiyac' cabal i wut. Ma'anic chuqui mi mejlel
la' mel mima'anic mila' wajfiel tijofion. 6Jini mach
ba anic mi' yajfiel ti jofion, mi caj i chojquel loq'uel
che'bajche' mach ba wenic baic'abac'. Mi' tiquin.
Mi caj i tempayel cha'an mi' chojquel ti c'ajc. 7 Mi
woli la' wajfiel ti jofion, mi woli' yajfiel ¢ t'an ti
jatetla, c'ajtinla chuqui tac jach la' wom, mi caj la'
jac'bentel. 8 Mi' caj ti pastal i fiuclel ¢ Tat, che' mi la’
wac' cabal 1a' wut. Che' jini, Xxcant'afietla ¢ cha'an.
9 Che' bajche' tsi' c'uxbiyon c Tat, che' ja'el tsaj
c'uxbiyetla. Chan ajfienla tij c'uxbiya. 10 Mi woli
la' jac'befion ¢ mandar, mi caj ¢ chan c'uxbifietla.
Che' ja'el tsac jac'be i mandar ¢ Tat. Wolic chan
c'uxbintel tic Tat.

117ini t'an tsac subeyetla cha'an mi' yajfiel ti la'
pusic'al i tijicfiayel ¢ pusic'al, cha'an mi' ts'actiyel i
tijicfiayel 1a’' pusic'al. 12Jifiach ¢ mandar: C'uxbin
la' ba che' bajche’ tsaj c'uxbiyetla. 13 Jifiach fiuc
ba c'uxbiya che' an majch mi' yac' i ba ti chamel
cha'an i pi'alob. Ma'anic majch fiumen cabal 1
c'uxbiya bajche' jini. 14Jatetla c pi'aletla che' mi
la' cha'len chuqui mic subefietla. 15 Ma'anic mic
chan pejcafietla tic winic, come jini winic am ba ti'
yum mach yujilic chuqui mi' cha'len i yum. Mic
pejcafietla tic pi'al, come pejtelel chuqui tsa cubi tic
Tat, tsa'ix caq'ueyetla la' fiop. 16 Jatetla ma'anic tsa'
la yajcayon. Jofion tsac yajcayetla. Tsa caq'ueyetla
la' we'tel cha'an mi la' majlel la' wac' 1a’ wut mu'
ba caj ijalijel, cha'an mi' yaq'uefietla ¢ Tat pejtelel
chuquimila’ c'ajtiben tij c'aba'. 17Jifiach c mandar
cha'an mila' chan c'uxbin 1a' ba.

Jini afio' ba ti pafiimil mi' ts'a'lefietla

18 Mi ts'a' mi' q'ueletla jini i cha'afio' ba pafiimil,
Na'tanla ts'a’ tsi' q'ueleyofiob ti fiaxan. 191 cha'afio'
ba pafiimil mi' c'uxbifiob i ba. I cha'afieticla pafiimil,
mi' c'uxbifietla. Mach i cha'afieticla pafiimil, come
tsac yajcayetla. Jini cha'an jini afio' ba ti pafiimil
mi' ts'a'lefietla. 20 Na'tanla jini t'an tsa' ba c
subeyetla: “Jini mu' ba 1 melben i ye'tel i yum
mach fiumen fuquic bajche’ i yum”. Mi tsi'
tic'layofiob, mi caj i tic'lafietla ja'el. Mi tsi' jac'ayob
c t'an, mi caj i jac'ob 1a' t'an ja'el. 21 Che'ach mi
caj 1 melbefietla i cha'afio' ba pafimil cha'an ti'
caj j c'aba’, come ma'anic mi' cafiob jini tsa' ba i
chocoyon tilel. 22 Machic tsa' tiliyon, machic tsac
pejcayob, ma'afiobic i mul. Wale afiob i mul. Mach
mejlic i subob ma'afiobic i mul. 23 Jini mu' ba i
ts'a'lefion, mi' ts'a'len c Tat ja'el. 24 Ma'anic majch
tsi' mele fiuc ba i ye'tel che' bajche’ tsac mele ti'
tojlelob. Machic tsac mele, ma'afiobic i mul. Wale
tsa'ix 1 q'ueleyob. Mi' ts'a'lefiofiob quic'ot ¢ Tat
ja'el. 25 Che' jini, mi' ts'actiyel jini t'an ts'ijbubil ba
ti mandar: “Tsi' ts'a'leyofiob cha'an jach yomob”.
26 Mi caj c chocbefietla tilel la' waj Pi'leya ch'oyol
ba tic Tat. Jifiach jini Espiritu ch'oyol ba tic Tat mu'
baits'actesanisujmlel c t'an. Che' mi' tilel mi caj
i yac'on ti cajiiel. 27 Jatetla ja'el mi caj la' wac'on ti
cajfiel, come afietla quic'ot c'alal ti' cajibal j cantesa.

16

1 Tsac subeyetla jini t'an cha'an ma'anic mi'
tejchel tile bixel ba la' pusic'al. 2 Jini judiojob
mi caj 1 choquetla loq'uel ti sinagoga. Mi caj i
c'otel i yorajlel che' mi caj i lon fa'tafiob uts'at



JUAN 16:3 Ix JUAN 16:15

woli' melberiob i ye'tel Dios che' mi' tsansafietla.
3Che'ach mi cajicha'lefiob, come machicafiayobic
c Tat. Ma'anic tsi' cafiayofiob ja'el.

I'ye'tel Ch'ujul ba Espiritu

4 Tsac subeyetla chuqui tac tal cha'an mi la'
Na'tan ba' ora mi' yujtel, jifiach tsa'" ba ¢ wan
subeyetla. Ma'anic tsac subeyetla che' ti' cajibal,
come wa'to afionla' wic'ot. 3Wale mic majlel ba'an
jini tsa' ba i chocoyon tilel. Mi juntiquileticla woli'
c'ajtibefion baqui mic majlel. ¢ Pero wen ch'ijyem
jax 1a' pusic'al cha'an c t'an tsa' ba c¢ subeyetla.
7Mic subefietla ti isujm: Numen uts'at cha'afietla mi
tsa' majliyon. Mi ma'anic mic majlel, mach talic
la' waj Pi'leya ba' afietla. Che' majlemonix mi caj
c chocbefietla tilel. & Che' julemix la' waj Pi'leya,
mi caj 1 jec'befiob i pusic'al winicob x'ixicob ti
pafiimil cha'an mi' tsictesaberfiob i mul yic'ot toj ba
c pusic'al yic'ot tojmulil. 9 Mi caj i fia'tafiob afiob
i mul cha'an ma'anic tsi' fiopoyofiob. 10 Mi caj i
Na'tafiob toj c¢ pusic'al, come mic majlel ba'an ¢
Tat. Ma'anix mi caj la' chan q'uelon. 11 Mi caj
1 Ra'tafiob an tojmulil, come otsabilix ti tojmulil i
yum pafimil.

12 An to cabal chuqui com c subefietla. Maxto
mejlic la' Iu' ch’'amben i sujmlel. 13 Che' julemix
jini Espiritu mu' ba i pas i sujmlel, mi caj i
yaq'uerietlala’ can pejtelel i sujmlel. Come ma'anic
mi' ¢'an i bajfiel pusic'al i tsictesan chuqui tac mi'
sub. Mi' sub pejtelel chuqui tac mi' yubin. Mi'
caj i subefietla chuqui tac tal. 14 Mi caj i pas c
Nuclel, come mi caj i lu' ch'am ti' wenta. Mi caj i
yaq'uefietla la' can. 15 Pejtelel chuqui anicha'an c

Tat, c cha'afiach. Jini cha'an tsac subeyetla mi caj i
Iu' ch’'am ti' wenta. Mi caj i yaq'uefietla la’ can.

Mi caj i q'uextiyel i ch'ijiyemlel la’ pusic'al ti'
tijiciiayel

16 Jumuc' jax ma'anix mi caj la' q'uelon. Ti
yamba jumuc' to mi caj la' cha' q'uelon, come
mic majlel ba'an ¢ Tat, che'en. 17 Jini cha'an
jini Xcant'afiob 1 cha'an tsa' caji i c'ajtiberfiob 1 ba:
¢Chuqui jini mu' ba 1 subefionla Jesus? “Jumuc’
jax”, che'en, “ma’'anic mi caj la' q'uelon. Ti yamba
jumuc' to mi caj la' cha' q'uelon, come mic majlel
ba'an c Tat”. 18Jini cha'an tsi' yalayob: ¢Chuqui i
sujmlel che' mi' yal Jesus, jumuc' to? Ma'anic mi
lac ch'amben isujm chuqui mi' yal, che'ob.

19 Tsi' fia'ta Jesus chuqui yom i c'ajtibefiob. Tsi'
subeyob: ¢Mu' ba la' c'ajtiben 1a' ba chuqui i su-
jmlel ¢ t'an tsa' ba cala: “Jumuc’ ma'anic mi caj
la" q'uelon. Ti yamba jumuc' to mi caj la' cha'
q'uelon”? 20 Isujm, isujm mic subefietla: Jatetla mi
caj la’' cha'len uq'uel, mi cajla' mel la' pusic'al. Jini
aflo' ba ti pafiimil tijicfia mi caj i yubifiob. Jatetla
ch'ijjyem jax mi caj la' wubin. Ti wi'll mi caj i
q'uextayel i ch'ijiyemlel la' pusic'al ti' tijicfiayel.
21 Che' i yorajlelix mi caj i yilan pafiimil alal, mi'
yubin wocol i fia' cha'an bajq'uel. Ti wi'il, che'
tsa'ix 1 meq'ue alal, ma'anix chan c'ajal i cha'an
1 wocol, come tijicfiayix 1 pusic'al cha'an tsi' yila
pafiimil i yalobil. 22 Jatetla ja'el wocol mi la' wubin
wale. Jofion mi caj ¢ cha' q'ueletla. Tijicfia mi caj
la" wubin. Ma'anic majch mi mejlel i yac' ti jilel
i tijicfiayel 1a' pusic'al. 23 Ti jini q'uin ma'anic mi
caj la’ c'ajtibefion i sujmlel c t'an. Isujm, isujm mic

subefietla, pejtelel chuqui mi la' c'ajtiben c Tat tij
c'aba’, mi caj i yaq'uefietla. 24 C'alal wale ma'anic
chuqui tsa' la' c'ajti tij c'aba’. C'ajtinla. Mi caj
la" waq'uentel cha'an mi' ts'actiyel i tijicfiayel 1a'
pusic'al.

Tsac t'uchta i p'atalel pafiimil

25Jini t'an tsac subeyetla ti lajiya. Tal i yorajlel
che' ma'anic mic chan pejcafietla ti lajiya. Mi caj
c subefietla i sujmlel c¢ Tat ti wen tsiquil ba t'an.
26 Ti jini q'uin mi caj la' cha'len c'ajtiya tij c'aba’.
Ma'anic wolic subefietla mi caj j c'ajtiben lac Tat
cha'afietla. 27 Come c Tat ja'el mi' c'uxbifietla, come
jatetla mi la' c'uxbifion. Tsa'ix la' fiopo tilemon ti
Dios. 28 Tsa' loq'uiyon tilel ba'an ¢ Tat. Tsa' tiliyon
ti pafiimil. Ti yamba ora mi caj j cay pafiimil. Mi caj
c cha' majlel ba'an c Tat, che'en.

29 Jini xcant'afiob i cha'an tsi' subeyob: Awilan,
tsiquilach i sujmlel a t'an wale. Mach ti lajiyajic
woliyet ti t'an. 30 Cujilix lojon a wujilach pejtelel
chuqui tac an. Mach yomic ma' cantesantel ti
winicob. Jini cha'an mic fiop lojon tilemet ti Dios,
che'ob. 31Jesus tsi' c'ajtibeyob: ¢Mu' ba la' fiop
wale? 32 Awilan, tal i yorajlel, i yorajelix wale,
mi caj la" pam pujquel. Ti jujuntiquiletla mi caj
la' sujtel ti la' wotot. Mi caj la' cayon tic bajfielil.
Pero mach c bajfielic, come an quic'ot ¢ Tat. 33 Tsac
subeyetla jini t'an cha'an mi 1a' taj i fiach'tilel 1a’'
pusic'al ti jofion. Ti pafiimil mi caj la' taj wocol.
La' fiuc'ac l1a' pusic'al, come tsac jisabe i yumantel
pafiimil, che'en.

17

Jesus tsi' taja ti oracion xcant'afiob i cha'an

1Jesus tsi' subeyob jini t'an. Tsi' letsa i wut ti
panchan. Tsi' yala: C Tat, i yorajlelix wale. Pasa i
Nuclel a Walobil, cha'an mi' pas a fiuclel a Walobil
ja'el. 2 Come tsa' wotsa pejtelel winicob x'ixicob
tic p'atalel cha'an mi caq'uefiob i cuxtalel mach
ba anic mi' jilel ti pejtelelob tsa' ba a waq'ueyon.
3 Jifiach i cuxtalel mach ba anic mi' jilel, che' mi'
cafietob jini mero Dios, jini cojach ba, yic'ot Jesu-
cristo, tsa' ba a choco tilel. 4 Tsac pasa a fiuclel
ila ti pafimil. Tsa'ix c ts'actesa jini e'tel tsa' ba a
waq'ueyon cha'an mic mel. > Wale, c Tat, pasa c
fiuclel che' bajche’ an ¢ cha'an quic'otet che' maxto
anic pafiimil.

6 Tsac tsictesabeyob a c'aba’ jini winicob tsa'
ba a waq'ueyon ti pafimil. A cha'afiob, tsa'
waq'ueyofiob. Tsi' jac'ayob a t'an. 7 Yujilobix
ya' ch'oyol ba' afiet pejtelel tsa' ba a waq'ueyon.
8 Come tsa caq'ueyob ili t'an tsa' ba a waq'ueyon.
Tsi' flopoyob. Yujilobix, isujm tsa' loq'uiyon tilel
ba' afiet. Tsi' fiopoyob chocbilon tilel a cha'an.
9 Mijj c'ajtibefiet i wenlel. Ma'anic mij c'ajtibefiet
iwenlel i cha'afio' ba pafiimil. Pero mij c'ajtibefiet
i wenlel jini winicob tsa' ba a waq'ueyon, come a
cha'afiob. 10 A cha'afiobach pejtelel c cha'afio' ba.
C cha'afiobach pejtelel a cha'afio' ba ja'el. Woli'
tsictiyel ¢ fiuclel ti jini Xflopt'afiob. 11 Mach chan
aflonix ti pafiimil pero afiob to ti pafiimil. Jofion
cha' talon ba' afiet. C Ch'ujutat, cantafiob ti a
c'aba’ jini Xfiopt'afiob tsa' ba a waq'ueyon cha'an
mi' yajfielob ti jump'ejl jach i pusic'al che' bajche’

jofionla. 12 Che' wa'to afion quic'otob ti pafiimil, tsaj
cantayob ti a c'aba’. Tsaj canta jini Xfiopt'afiob tsa’
ba a waq'ueyon. Ma'anic tsa' sajti mi juntiquilic,
jini jach mu' ba 1 majlel ti tojmulil cha'an mi'
ts'actiyel i Ts'ijbujel Dios.

13 Wale talon ba' afiet. Wolic sub jini t'an
ti pafiimil cha'an mi' ts'actiyel i tijicfiayel i pu-
sic'al che' bajche' i tijicfiayel c pusic'al. 14 Tsa
caq'ueyob a t'an. Jini i cha'afio' ba pafiimil tsi'
ts'a'leyob ¢ cha'afio' ba, come mach i cha'afiobic
pafiimil che' bajche' jofion ja'el mach i cha'afionic
pafiimil. 15 Ma'anic mij c'ajtibefiet cha'an ma'
payob loq'uel ti pafiimil. Mij c'ajtibefiet cha'an ma'
chaca q'uelob ame yajlicob ti jontolil. 16 Mach
i cha'afiobic pafiimil che' bajche' jofion mach i
cha'afionic pafiimil ja'el. 17 Saq'uesafiob ti a sujmlel.
Isujmach jini a t'an. 18 Che' bajche’ tsa' chocoyon
tilel ti pafiimil, che' ja'el tsac chocoyob majlel ti
pejtelel pafiimil. 19 Mi caq'uefiet ¢ ba cha'an mi'
yaq'uerietob iba ja'el cha'an ti' sujmlel a t'an.

20 Mach cojic jach ili winicob x'ixicob mic tajob
ti oracion, pero ti pejtelelob mu' ba caj i fiopofiob
cha'an ti' t'an ili wa' ba afiob, 21 cha'an mi' yajfielob
ti jump'ejl jach i pusic'al pejtelel xfiopt'afiob. Che'
bajche' afiet ti jofion, ¢ Tat, afion ja'el ti jatet, la’
ajiiicob ja'el ti jofionla cha'an mi' fiopob jini afio'
ba ti pafiimil jatet tsa' chocoyon tilel. 22 Jofion
tsa caq'ueyob c fiuclel tsa' ba a waq'ueyon cha'an
mi' yajiielob ti jump'ejl jach i pusic'al, che' bajche’
jump'ejllac pusic'al ja'el. 23 Afion ti' tojlelob, afiet ti
jofion, cha'an mero jump'ejlob jach i pusic'al. Che'
jini, jini afio' ba ti pafiimil mi caj i fia'tafiob jatet tsa'

chocoyon tilel. Mi mejlel i fia'tafiob ja'el c'ux tsa'
wubiyob, che' bajche’ c'ux tsa' wubiyon.

24 C Tat, ya' ba' aflon com temel mi' yajfielob jini
tsa' ba a waq'ueyon cha'an mi' q'uelob ¢ fiuclel
tsa' ba a waq'ueyon, come c'ux tsa' wubiyon che'
maxto melbilic pafiimil. 25 Toj ba ¢ Tat, ma'anic
tsi' cafiayet afio' ba ti pafiimil. Jofion tsaj cafiayet.
Yujilob xfiopt'afiob ja'el tsa' chocoyon tilel. 26 Tsa
caq'ueyob i can a c'aba’. Mu' to caj ¢ chan ac' ti
cajfiel cha'an lajal mi' c'uxbifiofiob che' bajche' tsa'
c'uxbiyon, cha'an mi cajfiel ti' pusic'alob.

18

Tsa’' chujqui Jests
(Mt.26.47-56; Mr. 14.43-50; Lc. 22.47-53)

1 Che' ba tsa' ujti ti t'an Jesus, tsa' c'axi yic'ot
xcant'afiob i cha'an ti junwejl pa' i c'aba’ Cedron
ba'an pac'abal. Ya' tsa' ochi yic'ot xcant'afiob i
cha'an. 2 Cambil jini pac'abal i cha'an Judas ja'el,
jini tsa' ba 1 yac'a Jesus ti' c'ab i contra, come
cabal tsa' ajni ya'i Jesus yic'ot xcant'afiob i cha'an.
3 Judas tsi' paya tilel junmojt soldadojob yic'ot
xcantayajob i cha'an motomajob yic'ot fariseo-
job. Tsa' tiliyob yic'ot c'ajc yic'ot taj yic'ot es-
pada. 4 Na'tabilix i cha'an Jesus pejtelel chuqui
tac mi caj i tumbentel. Tsa' majli ba' afiob. Tsi'
c'ajtibeyob: ¢Majqui woli 1a' sajcan? che'en. 5 Tsi'
jac'beyob: Jesus, jini ch'oyol ba ti Nazaret, che'ob.
Jesus tsi' subeyob: Jofiofiach, che'en. Ya'an Judas
ja'el yic'otob. Jifiach tsa' ba i yac'a Jesus ti' c'ab i
contra. ¢ Che' ba tsi' subeyob: “Jofiofiach”, walac
pat tsi' chocoyob majlel i ba. Tsa' yajliyob ti

lum. 7]Jesus tsi' cha' c'ajtibeyob: ¢Majqui woli la'
sajcan? che'en. Tsi' subeyob: Jesus, jini ch'oyol
ba ti Nazaret, che'ob. 8 Tsi' jac'a Jesus: Tsa'ix
¢ subeyetla jofiofiach. Mi woli la' sajcafion, la'
sujticob ili xcant'afiob ¢ cha'an, che'en. 9 Che'ach
tsa' ujti cha'an mi' ts'actiyel jini t'an tsa' ba i yala
Jesus: “Ma'anic tsa' sajti mi juntiquilic Xcant'an
tsa' ba a waq'ueyon”. 10 Wale Simén Pedro tsi'
bots'o i yespada. Tsi' wel tsepbe loq'uel fioj ba 1
chiquin i winic jini fiuc ba motomaj. I c'aba’ jini
winic Malco. 11 Jesus tsi' sube: Pedro, otsan a
wespada ti' yotot. ¢Mach ba yomic mic laj fiusan ili
wocol tsa' baiyaq'ueyon c Tat? che'en.

Jesus ti' tojlel fiuc b motomaj
(Mt.26.57-68; Mr. 14.53-68; Lc. 22.54-57)

12 Jini soldadojob yic'ot i capitdn Yyic'ot
xXcantayajob i cha'an judiojob tsi' chucuyob Jesus.
Tsi' cachayob. 13 Tsi' flaxan payayob majlel ba'an
Anas, 11iij'al Caifdas, jini fiuc ba motomaj tijinijabil.
14 (Jifiach Caifés tsa' ba i sube judiojob uts'at mi'
chamel juntiquil winic cha'an i q'uexol winicob
X'ixicob.)

15 Sim6n Pedro tsi' tsajca majlel Jesus yic'ot
yamba xcant'an. Jini yamba xcant'an cambilach i
cha'an jini fiuc ba motomaj. Tsa' ochi yic'ot Jesus
ya' ti' pam i yotot jini fiuc ba motomaj. 16 Pedro
tsa' cale ti jumpat, wa'al ti' ti' otot. Jini cha'an
jini yamba xcant'an, cambil ba i cha'an jini fiuc
ba motomaj, tsi' pejca jini xch'oc tsa' ba i canta i
ti' otot. Jini xch'oc tsi' paya ochel Pedro. 17 Jini
xch'oc tsa' ba i1 canta i ti' otot tsi' c'ajtibe Pedro:
¢Mach ba xcant'afietic i cha'an ja'el? che'en. Pedro

tsi' yala: Mach jofionic, che'en. 18 Wa'alob x'e'telob
yic'ot xcantayajob ya' ba' tsi' meleyob c'ajc come
an tsafial. Woli' q'uixfiesafiob i ba. Ya' wa'al Pedro
ja'el yic'otob. Woli' q'uixfiesan i ba.

19Jini fiuc ba motomaj tsa' caji i c'ajtiben Jesus:
¢Majqui Xcant'afiob a cha'an? ¢Chuqui a cantesa?
che'en. 20 Jesus tsi' jac'be: Jofion tsac pejcayob
ti jamal jini afio' ba ti pafiimil. C tilelach mic
cha'len cantesa ti sinagoga yic'ot ti Templo ba' mi’
tempaiiob i ba pejtelel judiojob. Ma'anic tsac subu
t'an ti mucul jach. 21 ;Chucoch wola' c'ajtibefion,
che'jini? C'ajtibefiob jini tsa' ba i yubiyob chuqui
tsac subeyob. Yujilob chuqui tsac subu, che'en
Jestus. 22 Che' ba tsa' ujti i sub jini t'an, juntiquil
winicwa'al bati't'ejl tsi' poch'iJesus. Tsi'yala: ¢Mu'
ba ajac'benit'an jini fiuc ba motomaj che' bajche’
jini? che'en. 23Jesus tsi' jac'be: Mi jontol chuqui
tsac subu, tsictesan c jontolil. Mi wefiach chuqui
tsac subu, ¢chucoch ma' poch'ifion? che'en. 24 Che'
cachal to Jesus, Ands tsi' choco majlel ba'an Caifas
jini fiuc ba motoma;j.

Pedro tsi'yala mach i cafiayic Jesus
(Mt.26.71-75; Mr. 14.69-72; Lc. 22.58-62)

25 Wa'al to Sim6n Pedro, woli' q'uixfiesan i ba.
Tsi' c'ajtibeyob: ¢Jatet ba ja'el xcant'afiet 1 cha'an?
che'en. Pedro tsi' yala: Mach jofionic, che'en.
26 Juntiquil i winic jini c'ax fiuc ba motomaj, i
pi'alach jini tsa' ba tsepbenti loq'uel i chiquin, tsi'
yala: ¢Mach ba tsa'ic j q'ueleyet ya' ti pac'abal a
wic'ot jini Jesus? che'en. 27 Pedro tsi' cha' ala mach
i cafiayic Jesus. Ti ora jini tat mut tsi' cha'le uq'uel.

Jests ti' tojlel Pilato
(Mt.27.1-2,11-14; Mr. 15.1-5; L¢c. 23.1-5, 13-25)

28 Tsa' caji i payob loq'uel Jesus ti' yotot Caifas.
Tsi' payayob majlel ti melofiibal. Wolix i sac’an
pafiimil. Ma'anic tsa' ochiyob ti melofiibal judiojob
ame bib'acob, come yom i cha'lefiob we'el che'
ti Pascua. 29 Jini cha'an Pilato tsa' loq'ui i pej-
cafiob. Tsi' c'ajtibeyob: ¢Chuqui i mul jini winic?
Subula, che'en. 30 Tsi' jac'beyob: Machic xjon-
tolil jini winic, ma'anic tsa cac'a lojon ti a c'ab,
che'ob. 31 Pilato tsi' subeyob: Payala majlel jatetla.
Melela che' bajche’ ts'ijbubil ti l1a' mandar, che'en.
Jini judiojob tsi' yalayob: Tic'bilon lojon ti man-
dar cha'an mach yomic mic tsansan lojon winic,
che'ob. 32 Che'i tsi' yalayob judiojob cha'an mi'
ts'actiyel i t'an Jesus tsa' ba i yala bajche' mi' caj ti
chamel.

33 Jini cha'an Pilato tsa' cha' ochi ti melofiibal.
Tsi' paya tilel Jesus. Tsi' c'ajtibe: ¢Jatet ba 1 Reyet
judiojob? che'en. 34Jesus tsi' jac'a: ¢Tilem ba jini
t'an ti a bajfiel pusic'al, o am ba majch tsi' fiaxan
subeyet? che'en. 35 Pilato tsi' jac'a: ¢Judiojon ba?
A pi'alob ti a lumal yic'ot fiuc bA motomajob tsi'
yac'ayetob tij c'ab. ¢Chuqui tsa' cha'le? che'en.

36 Jesus tsi' jac'a: Mach wa'ic ch'oyol ¢ yumantel
ti pafiimil. Wa'ic ch'oyol tsa'ach i cha'leyob guerra
¢ winicob cha'an ma'anic mi cajq'uel ti' c'ab
judiojob. Pero mach wa'ic ch'oyol ¢ yumantel,
che'en Jesus. 37Jini cha'an Pilato tsi' c'ajtibe: ¢Reyet
ba che'jini? che'en. Jesus tsi' jac'a: Reyon cu, che'
bajche'wola' wal. Jini cha'an tsa quila pafiimil. Jini
cha'an tsa' tiliyon ti pafiimil cha'an mi cac' ti cajfiel
i sujmlel Dios. Pejtelel majqui mi' fiop i sujmlel

mi' yubin c t'an, che'en. 38 Pilato tsi' sube: ;Chuqui
i sujmlel? che'en. Che' ba tsa' ujti i sub jini t'an,
tsa' cha' loq'uii pejcan judiojob. Tsi' subeyob: Tsaj
q'uele ma'anic i mul jini winic. 39 C tilelach che’
ti' yorajlel Pascua mi cac' ti colel juntiquil Xfiujp'el.
¢La' wom ba mi cac' ti colel i Rey judiojob? che'en
Pilato. 40Jini cha'an tsi' cha' cha'leyob c'am ba
t'an. Tsi' yalayob: Mach jiniqui. La' colic Barrabas,
che'ob. Xujch' jini Barrabas.

17ini cha'an Pilato tsi' chucu majlel Jesus. Tsi'
jats'a ti asiyal. 2 Jini soldadojob tsi' xot jalayob
ch'ix. Tsi' joy fiet'beyob ti' jol Jesus. Tsi' lapbeyob
chaccojan ba pal ba bujcal. 3 Tsi' subeyob: Cotafiet,
1 Reyet judiojob, che'ob. Tsi' poch'iyob.

4 Pilato tsa' cha' loq'ui i pejcafiob. Tsi' subeyob:
La' wilan wolic paybefietla tilel jini winic cha'an
mi la' fia'tan ma'anic i mul che'en. 5 Tsa' loq'ui tilel
Jesus fiet'el ti' jol jini xotol ba ch'ix. Lapal i cha'an
chaccojan ba pal ba bujcal. Pilato tsi' subeyob:
Q'uelela jini winic, che'en. 6Jini fiuc ba motomajob
yic'ot jini xcantayajob che' ba tsi' q'ueleyob, c'am
tsi' yalayob: Ch'iji ti cruz, chiji ti cruz, che'ob.
Pilato tsi' subeyob Payala ma]lel jatetla. Ch' jjila ti
cruz. Mi cal ma'anic i mul jini winic, che'en. 7Jini
judiojob tsi'jac'ayob: Anlojon c mandar. Ts'ijbubil
tic mandar wersa mi' chamel, come tsi' subuiba ti'
Yalobil Dios, che'ob.

8 Numen cabal tsi' cha'le baq'uen Pilato che' ba tsi'
yubi jini t'an. 9 Tsa' cha' ochi Pilato ti melofiibal.
Tsi' c'ajtibe Jesus: ¢Baqui ch'oyolet? che'en. Jesus
ma'anic tsi' jac'be. 10Pilato tsi' sube: ¢Mach ba anic

ma'jac'befion ct'an? ¢Mach ba awujilican c p'atalel
cha'an mic ch'ijet ti cruz? An c p'atalel ja'el cha'an
mi caq'uet ti colel, che'en. 11Jesus tsi'jac'a: Machic
tsi'yaq'ueyet a p'atalel jini am ba ti chan, ma'anic a
p'atalel cha'an ma' contrajifion. Jini cha'an jini tsa'
baiyac'ayontia c'ab fiumen animul, che'en. 12]ini
cha'an Pilato tsi' fiopo i col. Jini judiojob c'am tsi'
yalayob: Mi tsa' colo Jesus, mach i pi'aletic César.
Jini mu' ba i sub i ba ti Rey, mi' contrajin César,
che'ob. 13 Che' ba tsi' yubi jini t'an Pilato, tsi' paya
tilel Jesus. Tsa' buchle ti' buchlib cha'an melofiel,
ac'bil baya'tits'ajcic'aba’ Gabata ti' t'an hebreo.

141 q'uifiilelix chajpaya che' mi caj i melob Pas-
cua. Che' bajche' ti xinq'uifiil. Pilato tsi' sube
judiojob: Q'uele la' Rey, che'en. 15 Wen c'am tsi'
cha'leyob t'an: jLa' chamic, la' chamic, ch'iji ti cruz!
che'ob. Pilato tsi' c'ajtibeyob: ¢Yom ba mic ch'jj
ti cruz la' Rey? che'en. Jini fiuc ba motomajob
tsi' jac'ayob: Ma'anic lojon c rey, jini jach César,
che'ob. 16]Jini cha'an Pilato tsi' yac'a Jesus cha'an
mi' ch'ijtal ti cruz. Tsi' chucuyob majlel Jesus.

Tsa'ch'ijle ti cruz Jesus
(Mt.27.32-44; Mr. 15.21-32; Lc. 23.26-43)
17Tsi' q'ueche majlel i cruz. Tsa' c'oti ti bujtal i
c'aba’ Calavera. Ti' t'an hebreojob jifiach Golgota.
18 Ya'i tsi' ch'ijiyob ti cruz yic'ot cha'tiquil, jujun-
tiquil ti jujunwejl. Xinlapal Jesus. 19 Pilato tsi'
cha'le ts'ijb. Tsi' yac'a ti' jol cruz. Jifiach jini
ts'jjbubil ba: JESUS CH'OYOL BA TI NAZARET,
I REY JUDIOJOB. 20 Cabal judiojob tsi' q'ueleyob
jini ts'ijbubil ba, come jini bujtal ba' tsa' ch'ijle
ti cruz Jesus lac'al jach an ti tejclum. Ts'ijbubil

ti' t'an hebreo, yic'ot ti t'an griego, yic'ot ti' t'an
latin. 21Jini fiuc ba motomajob cha'an judiojob tsi'
subeyob Pilato: Mach a ts'ijban jini t'an, “I Rey
judiojob”. Ts'ijban, “Tsi' subu i ba ti' Rey judiojob”,
che'ob. 22 Pilato tsi' jac'beyob: Jini tsa' ba c ts'ijba,
ts'ijjbubilix, che'en.

23 Che' ba tsa' ujti i ch'ijob Jesus ti cruz, jini
soldadojob tsi' ch'’ambeyob 1 pislel. Tsi' t'oxoyob
ti champ'ejl, jujump’ejl cha'an jujuntiquil soldado.
Tsi' ch'amayob ja'el pal ba i bujc Jesus. Mach
ts'ishilic. Jalbil jach ti pejtelel. 24 Tsi' subeyob i
ba: Mach yomic mi lac tsil. La'lac cha'len yajcaya
ti alas cha'an mi lac fia'tan majqui mi caj i ch'am,
che'ob. Che'ach tsi' yalayob cha'an mi' ts'actiyel i
Ts'ijbujel Dios mu' ba i1 yal: “Tsi' pucbeyob i ba ¢
pislel. Tsi' cha'leyob yajcaya ti alas cha'an c bujc”.
Che'i tsi' meleyob soldadojob.

25Ya'wa'alob ti't'ejl cruzifia'Jesusyic'otiyijts'in
1 fia', yic'ot 1 yijiiam Cleofas, i c'aba’ Maria, yic'ot
Maria ch'oyol ba ti Magdala. 26 Jesus che' ba tsi'
q'ueleifia'yic'otjini Xcant'an c'uxbibil baicha'an,
tsi' sube i fia": X'ixic, q'uele a walobil, che'en. 27 Ti
wi'll tsi' sube jini xcant'an: Q'uele a fia', che'en. Ti
jini jach ba ora jini xcant'an tsi' paya majlel i fia'
Jesus ti' yotot.

Tsa' chami Jestus
(Mt.27.45-56;, Mr. 15.33-41; Lc. 23.44-49)

28 Yujilix Jesus ts'actiyemix ti pejtelel. Tsi' yala
cha'an mi' ts'actiyel i Ts'ijbujel Dios: Tiquinix c ti',
che'en. 29 Ya'an jump'ejl tsima but'ul ti vinagre.
Tsi' ts'ajayob chayo'ja’ ti vinagre. Tsi' yac'ayob ti'
fii' te' i c'aba’ hisopo. Tsi' yaq'ueyob ti' yej. 30 Che'

ba tsa'ix i ch'ama jini vinagre Jesus, tsi' yala: Tsa'ix
ts'actiyi, che'en. Tsi'ju'saijol. Tsi' yac'a tiloq'uel i
ch'ujlel.

311 q'uinilelix chajpaya che' woli' melob Pascua.
Jini cha'an mach yomobic judiojob mi' caytal i
bac'tal jini chamefio' ba ti cruz che' ti' q'uifiilel
c'aj o, come jifiach fiuc ba q'uin. Jini cha'an tsi'
c'ajtibeyob Pilato cha'an mi' yac' ti c'asbentelob i
ya' cha'an mi' ch'ajmelob majlel. 32 Tsa' tiliyob
soldadojob. Tsi' c'asbeyob i ya' jini fiaxan ba, yic'ot
1 ya' yamba winic ch'ijbil ba ti cruz yic'ot Jesus.
33 Che' ba tsa' tiliyob ba'an Jesus, tsi' q'ueleyob
chamenix. Jini cha'an ma'anic tsi' c'asbeyob iya'.
34 Tuntiquil soldado tsi' jeque ti yebal i ch'i'lat
yic'ot 1 lanza. Ti ora jach tsa' loq'ui i ch'ich'el
yic'ot ja'. 35]Jini tsa' ba i q'uele woli' cha' sub.
Isujmach i t'an. Yujil isujm chuqui mi' yal cha'an
mi la' fiop jatetla ja'el. 36 Tsa' ujti ti pejtelel cha'an
mi' ts'actiyel 1 Ts'ijjbujel Dios: “Ma'anic mi caj i
c'ascujel mi junts'ijtic i baquel”. Che'ach ts'ijbubil.
371 Ts'ijbujel Dios mi' yal ja'el: “Jini tsa' ba i
jeq'ueyob mi caj i cha' q'uelob”.

Tsi'yotsayob ti mucofiibal
(Mt.27.57-61; Mr. 15.42-47; Lc. 23.50-56)

38 Juntiquil xcant'an i cha'an Jesus, i c'aba’ José
ch'oyol ba ti Arimatea, tsi' fiopo Jesus ti mucul jach,
come tsi' bac'fia judiojob. Che' ba tsa' ujti ili tac,
José tsi' c'ajtibe Pilato i bac'tal Jesus. Pilato tsi'
yac'a i t'an. Tsa' majli José. Tsi' ch'ama majlel i
bac'tal Jesus. 39 Tsa' tili Nicodemo ja'el, tsa' ba tili
ba'an Jesus ti ac'alel. Tsi' ch'ama tilel mirra xabal
yic'ot dloes, che' bajche'juncujch. 49Tsi' ch'’amayob

majlel i bac'tal Jesus. Tsi' bac'ayob ti wen ba pisil
yic'ot xojocfia ba ts'ac, come 1 tilel che'ach mi'
cha'lefiob mucofiel judiojob. 41 Ya' ba' tsa' ch'ijle
ti cruz Jesus an pac'abal. Ya' ti pac'abal an tsiji’
ba i yotlel ch'ujlelal ba' maxto ac'bilic winic. 421
yorajlelix chajpaya che' mi' melob Pascua judiojob.
Lac'al jach an i yotlel ch'ujlelal, jini cha'an ya' tsi'
Nolchocoyob Jesus.

20

Tsa'cha’ ch'ojyiJesus
(Mt.28.1-10; Mr. 16.1-8; Lc. 24.1-12)

1Ti flaxan ba q'uin ti semana che' ic' to, tsa' tili
Maria ch'oyol ba ti Magdala ti' yotlel ch'ujlelal. Tsi'
q'uele loc'sabilix xajlel ti' yotlel ch'ujlelal. 2 Tsa'
majli ti ajiiel. Tsa' tili ba'an Simon Pedro yic'ot
yamba xcant'an, jini c'uxbibil ba ti Jesus. Maria
tsi' subeyob: Tsa'ix i ch'amayob loq'uel lac Yum
ti' yotlel ch'ujlelal. Mach cujilic lojon baqui tsi'
yac'ayob, che'en.

3 Tsa' loq'ui majlel Pedro yic'ot jini yamba
xcant'an. Tsa' majliyob ti' yotlel ch'ujlelal. 4 Temel
tsi' cha'leyob ajfiel. Jini yamba Xcant'an tsi' fiusa
Pedro ti ajfiel. Tsa' c'oti ti fiaxan ba'an i yotlel
ch'ujlelal. 5 Tsi' cuchchoco i ba cha'an mi' q'uel.
Tsi' q'uele ya' ac'bil jini wen ba i pislel Jesus.
Ma'anic tsa' ochi. 6 Ti ora tsa' c'oti Simo6n Pedro ti
wi'ipat. Tsa' ochi ti' yotlel ch'ujlelal. Tsi' q'uele ya'
ac'bil jini wen ba i pislel Jesus 7 yic'ot i tejp'il i jol.
Mach ya'ic an i tejp'il i jol yic'ot i pislel. Partejach
an. Balbil. 8 Tsa' ochi jini yamba xcant'an ja'el,
tsa' ba c'oti ti fiaxan ti' yotlel ch'ujlelal. Tsi' q'uele,

tsi' fiopo. 9 Come maxto anic tsi' ch'ambeyob isujm
1 Ts'ijbujel Dios cha'an wersa mi' cha' ch'ojyel
loq'uel Jesus ba'an chamefio' ba. 10]ini xcant'afiob
tsa' cha' sujtiyob ti' yotot.

Jestus tsa' tsictiyi ti' wut Maria ch'oyol ba ti Mag-
dala
(Mt.28.9-10; Mr. 16.9-11)

11Ya' wa'al Maria ti jumpat ti' yotlel ch'ujlelal,
woli ti uq'uel. Tsi' cluchchoco i1 ba cha'an mi' q'uel
i mal i yotlel ch'ujlelal. 12 Tsi' q'uele cha'tiquil
angelob 1apal 1 cha'afiob sasac ba 1 pislel. Juntiquil
buchul ti' jol, yamba buchul ti' yoc baqui tsa'
ajq'ui i bac'tal Jesus. 13Jini dngelob tsi' subeyob:
X'ixic, ¢chucoch woliyet ti uq'uel? che'ob. Maria
tsi' subeyob: Cha'an tsi' ch'’amayob majlel ¢ Yum.
Mach cujilic baqui tsi' yac'ayob, che'en. 14 Che'
ba tsa' ujti i sub jini t'an, tsi' sutq'ui i ba Maria.
Tsi' q'uele Jesus. Ya' wa'al. Mach yujilic Maria
mi jifiach Jesus. 15 Jesus tsi' sube: X'ixic, ¢chucoch
woliyet ti uq'uel? ¢Majqui wola' sajcan? che'en.
Maria tsi' yala ti' pusic'al, tic'al mi jifiach x'e'tel
cha'an pac'abal. Tsi' sube: Mi tsa' ch'ama majlel,
subefion baqui tsa’' wac'a cha'an mic ch'am majlel,
che'en. 16Jesus tsi' yala: Maria, che'en. Tsi' sutq'ui
1 baiquel. Tsi' sube: Raboni, che'en. (Jini mi'
yal ti lac t'an, Maestro.) 17 Jesus tsi' sube: Mach a
chan chucon, come maxto anic tsa' letsiyon majlel
ba'an c¢ Tat. Cucu ba'an quermanojob. Subefiob:
“Mic letsel majlel ba'an c Tat, jifiach la' Tat ja'el.
Mic letsel majlel ba'an c¢ Dios, jifiach 1a' Dios ja'el”,
che'en. 18 Maria ch'oyol ba ti Magdala tsa' majli i

suberiob Xcant'afiob cha'an tsa'ix i q'uele lac Yum.
Tsi' subeyob chuqui tsi' yala lac Yum.
Jests tsa' wa'le ti yojlil jini junlujuntiquil
(Mt.28.16-20; Mr. 16.14-18; Lc. 24.36-49)

19 Che' wolix i yic'an ti fiaxan ba q'uin ti semana,
tsa' tili Jesds ba'an xcant'afiob. Nup'ul i ti' otot
ba' temel afiob xcant'afiob, come woli' bac'fiafiob
judiojob. Tsa' c'oti Jesus. Ya' wa'al ti yojlilob, tsi'
subeyob: La' fiach'lec 1a' pusic'al, che'en. 20 Che'
ba tsa' ujti i sub jini t'an, tsi' pasbeyob i c'ab yic'ot
i yebal i ch'i'lat. Tijicfia tsi' yubiyob Xcant'afiob
che' ba tsi' q'ueleyob lac Yum. 21 Jesus tsi' cha'
subeyob: La' fiach'lec la' pusic'al. Che' bajche’
¢ Tat tsi' chocoyon tilel, che' ja'el mic choquetla
majlel, che'en. 22 Che' ba tsa' ujti i sub jini t'an,
tsi' wujtayob. Tsi' subeyob: Ch'amala jini Ch'ujul
ba Espiritu. 23 Majqui jach mi la' fiusaben i mul,
Nusabilach. Majqui jach ma'anic mi la' fiusaben i
mul, mach fiusabilic, che'en.

Ma'anic tsi' iopo Tomds

24 Che' ba tsa' tili Jesus, mach ya'ic an Tomas
yic'otob. Tomas, i pi'al jini junlujuntiquil. Mi'
pejcantel ti xloj. 25 Jini cha'an tsi' subeyob yamba
xcant'afiob: Tsa'ix j q'uele lojon lac Yum, che'ob.
Tomas tsi' subeyob: Mi ma'anic mij q'uel i yejtal
lawux ti' ¢'ab, mi ma'anic mi cotsan i yal j c'ab
ti' yejtal lawux, mi ma'anic mi cotsan j c'ab ti'
yebal i ch'i'lat, ma'anic mi caj ¢ fiop, che'en. 26 Tsa'
Aumi waxacp'ejl q'uin. Cha' ya'ix afiob xcant'afiob
i cha'an ti' mal otot, ya'an Tomas yic'otob. Tsa'
ochi Jesus che' fiup'ul i ti' otot. Ya' tsa' wa'le ti
yojlilob. Jesus tsi' subeyob: La' fiach'lecla’ pusic'al,

che'en. 27Jesus tsi' sube Tomds: Otsan iyal a c'ab
ilayi. Q'uele j c'ab. Sats'a a c'ab, otsan ti' yebal
¢ ch'i'lat. Mach yomic tsats a pusic'al. Nopoyon,
che'en. 28 Tomas tsi' jac'be: C Yum, c Dios, che'en.
29 Jesus tsi' sube: Cha'an jach tsa' q'ueleyon, tsa'
Nopoyon. Tijicfiayob jini tsa' ba i fiopoyofiob che’
maxto anic tsi' q'ueleyofiob, che'en.
Chucoch tsa' ts'ijbunti jini jun

30 An to cabaliyejtalip'atalel tsa' baipasa Jesus
ti' tojlel xcant'afiobicha'an. Mach ts'ijbubilic ti jini
jun. 31 Tsa' ts'ijbunti ili i yejtal tac i p'atalel cha'an
mi la' fiop Cristojach jini Jesus. I Yalobilach Dios.
Tsa' ts'ijbunti cha'an, mila' waq'uentel la' cuxtalel
ti' c'aba’ che' mila' fiop.

21

Jestus tsi' pasa i ba ti" wut wuctiquil xcant'afiob

ITiwi'll Jesus tsi' cha' pasaiba ti' wut xcant'afiob
i cha'an ti fiajb ya' ti Tiberias. Che'ach tsi' pasa i
ba bajche' wolic ts'ijbubefietla. 2 Temelobix Simén
Pedro yic'ot Tomas, jini mu' ba 1 pejcantel ti xloj,
yic'ot Natanael, jini ch'oyol ba ti Cand ya' ti Galilea,
yic'ot i yalobilob Zebedeo yic'ot yamba cha'tiquil
xcant'afiob i cha'an. 3 Simén tsi' subeyob: Mic
majlel ti chuc chay, che'en. I pi'alob Simon tsi'
subeyob: Mic majlel lojon quic'otet ja'el, che'ob.
Tsa' majliyob. Tsa' ochiyob ti barco. Ti pejtelel
ac'alel ma'anic chuqui tsi' chucuyob.

4 Che' ba tsa' sac'a, tsa' wa'le Jesus ti' ti' ja'. Jini
xcant'afiob mach yujilobic mi jifiach Jesus. 5 Jesus
tsi' subeyob: Calobilob, ¢am ba chuqui mi laj c'ux?
che'en. Tsi' jac'’beyob: Ma'anic, che'ob. 6 Jesus

tsi' subeyob: Chocola ochel 1a' chim ti 1a' fioj ti'
ts'ejtalel barco. Ya'i mi caj la' taj, che'en. Ti ora tsi'
chocoyob ochel. Ma'anic tsa' mejli i cha' chucob
loq'uel, come wen cabal jini chay. 7Jini xcant'an
c'uxbibil ba i cha'an Jesus, tsi' sube Pedro: Jifiach
lac Yum, che'en. Simon Pedro che' ba tsi' yubi
ya'an i Yum, tsi' lapa i1 bujc, come jochol i cha'an.
Tsi' choco ochel i ba ti fiajb. 8 Yamba xcant'afiob tsa'
tiliyob ti barco, come mach fiajtic afiob ti' ti' fiajb.
Tic'al mi an uxc'al jach ti jajl. Woli' tujc'afiob tilel
jini chim but'ul ti chay. 9 Che' ba tsa' c'otiyob ti'
ti' fajb, tsi' q'ueleyob xic'bilix c'ajc. Ya' c'acal chay
yic'ot waj.

10 Jesus tsi' subeyob: Ch'amala tilel lamital jini
chay tsa' ba ujti 1a' chuc, che'en. 11 Tsa' ochi ti
barco Simén Pedro. Tsi' tujc'a loq'uel chim ti' ti'
fajb. But'ul jini chim ti colem chay, uxlujuncojt
1 waxacc'al (153). Anquese wen on, ma'anic tsa'
ts'ojqui jini chim. 12 Jesus tsi' subeyob: La' cu
la ti we'el, che'en. Jini xcant'afiob ma'anic tsi'
c'ajtibeyob: ¢Majquiyet? come yujilobix jifiach lac
Yum. 13 Tsa' tili Jesus. Tsi' ch'ama waj. Tsi'
yaq'ueyob. Che' ja'el chay. 14 ]Jifiach i yuxyajlel
tsi' pasa i ba Jesus ti' wut xcant'afiob i cha'an che'
ch'ojyemix loq'uel ba'an chamefio' ba.

Jestus yic'ot Pedro

15 Che' ba tsa' ujtiyob ti we'el, Jesus tsi' sube
SimoOn Pedro: Simon, i yalobilet ba Juan, ¢fiumen
c'ux ba ma' wubifion bajche’ jini? Pedro tsi' sube:
Numen cu, ¢ Yum, a wujil mij c'uxbifiet. Jesus
tsi' sube: Aq'uen i buc'bal cala tifiame’, che'en.
16Jesus tsi' cha' c'ajtibe Simon ti' cha'yajlel: Simdn,

i yalobilet ba Juan, ¢c'ux ba ma' wubifion? che'en.
Tsi' jac'be: C'ux cu, ¢ Yum. A wujil mij c'uxbifiet,

che'en. Tsi' cha' sube: Cantan c tifiame' che'en,
17 Jesus tsi' cha' ca]tlbe ti' yuxyajlel: Simon, i

yalobilet ba Juan, ¢mu' ba a c'uxbifion? che'en.
Pedro tsa' caji i mel i pusic'al come tsi' c'ajtibe
ti' yuxyajlel: “¢4Mu' ba a c'uxbifion?” Tsi' sube:
C Yum, a wujil pejtelel chuqui tac an. A wujil
mij c'uxbifiet. Jesus tsi' sube: Aq'uen i buc'bal
c tifiame'. 18 Isujm, isujm mic subefiet: Che' ba
ch'itofiet to, tsa' lapa a bujc, tsa' majliyet baquijach
yom a pusic'al. Che' fioxetix mi caj a sats' a c'ab.
Yamba mi cajilapbefiet a bujc. Micajipayet majlel
ba' mach a womic majlel, che'en. 19 (Jesus tsi' sube
jini t'an cha'an mi' ch'’amben isujm bajche' mi caj
1 pas i fiuclel Dios Pedro che' mi' chamel.) Subilix
jini t'an, Jesus tsi' cha' sube: Tsajcafion, che'en.

Jini c'uxbibil ba xcant'an

20 Tsi' sutq'uiiba Pedro. Tsi' q'uele jini xcant'an
woli ba i tsajcafiob, jini c'uxbibil ba i cha'an Jesus
tsa' ba buchle ti' t'ejl Jesus che' ba tsi' c'uxuyob
waj. Jifiach tsa' ba i sube: “C Yum, ¢majqui mi caj
iyaq'uet ti' c'ab a contra?” che'en. 21 Che' ba tsi'
q'uele jini xcant'an, Pedro tsi' sube Jesus: C Yum,
¢jixcu jini winic chuqui mi caj 1 yubin? che'en.
22 Jesus tsi' sube: Mi com mi' caytal ili winic jinto
mic cha' tilel, mach a wentajic. Tsajcafion, che'en.
23 Jini cha'an tsa' caji i yalob i pi'alob, ma'anic mi'
cajel ti chamel jini xcant'an. Pero Jesus ma'anic tsi'
sube jini Xcant'an ma'anic mi' cajel ti chamel. Tsa'
jach i yala: “Mi com mi' caytal jinto mic cha' tilel,
mach a wentajic”, che'en. 24Jifiach jini xcant'an

woli ba 1 tsictesan ili tac. Tsi' ts'ijba pejtelel ili
tac. La cujil isujm i t'an mu' ba i sub. 25 An to
cabal chuqui tsi' cha'le Jesus. Mi tsa' 1aj ts'ijbunti ti
pejtelel i melbal, mi cal mach ochic wa' ti pafiimil
pejtelel jini jun mu' ba i ts'ijbuntel.

